
MINUTI

Il-Minuti tal-Laqgħa Nru 59, li saret fid-29 ta’ April 2020, ġew konfermati. 

EŻAMI TAL-KONTIJIET TAL-AWTORITÀ MALTIJA GĦAT-TURIŻMU GĦAS-SENA 2018 (Kont.)

IĊ-CHAIRPERSON (Onor. Beppe Fenech Adami): Illum għandna mħarrka tliet xhieda u se nibdew bl-ewwel waħda li hija s-Sinj. Josephine Farrugia. 

ONOR. STEFAN ZRINZO AZZOPARDI (Segretarju Parlamentari għall-Fondi Ewropej): Sur President, xtaqt nagħmel rimarka qabel ma nibdew nisimgħu lill-ewwel xhud. Peress li jidher li se jsiru mistoqsijiet bit-tkomplija ta’ dak li tkellimna dwaru fl-aħħar seduta, fir-rigward ta’ ftehim li sar mal-kumpanija VistaJet, fejn saru diversi rimarki anke min-naħa tiegħek dwar din il-kumpanija, in-naħa tal-Gvern jidhrilha li għall-benefiċċju ta’ dan il-Kumitat hemm bżonn li, eventwalment, tintalab ix-xhieda ta’ dawn il-persuni li se nsemmi, anke fid-dawl tal-perjodu li din il-kumpanija ġiet f’Malta. Skont informazzjoni li ġiet ippubblikata fil-gazzetti, din il-kumpanija bdiet topera f’Malta fl-2012, fl-2011 saru diskussjonijiet biex din tiġi f’Malta mill-Ministru ta’ dak iż-żmien Austin Gatt, kif ukoll mill-Ministri responsabbli mill-avjazzjoni u t-turiżmu dak iż-żmien, jiġifieri l-Onor. Mario de Marco u Tonio Fenech. Biex dan il-Kumitat ikollu l-informazzjoni kollha dwar ir-rettroxena ta’ din il-kumpanija naħseb li dawn il-persuni għandhom jissejħu bħala xhieda sabiex dan il-Kumitat ikun mgħarraf bi kwalunkwe diskussjonijiet li saru dak iż-żmien ħalli jkollu l-fatti kollha quddiemu. 

IĊ-CHAIRPERSON: Dan il-Kumitat mhux qed jiddiskuti l-kumpanija VistaJet però qed jiddiskuti perjodu partikolari li għandu x’jaqsam mal-operat tal-Malta Tourism Authority (MTA). Naturalment m’hemmx limitazzjoni ta’ liema xhieda jistgħu jittellgħu jixhdu però rridu nibqgħu mas-suġġett li għandna quddiemna. 

ONOR. STEFAN ZRINZO AZZOPARDI: In vista li qegħdin nitkellmu… 

IĊ-CHAIRPERSON: Ħu paċenzja, ħa nitkellem jien. 

ONOR. GLENN BEDINGFIELD: Sur President, jiġifieri inti qed toġġezzjona? 

IĊ-CHAIRPERSON: Le, m’iniex qed noġġezzjona. Onor. Zrinzo Azzopardi, qed ngħidlek… 

ONOR. STEFAN ZRINZO AZZOPARDI: Sur President, hawnhekk qed jiġi diskuss kuntratt li sar ma’ kumpanija u saru diversi rimarki, anke min-naħa tiegħek, u għalhekk naħseb li jkun tajjeb li dan il-Kumitat ikollu spjega ċara dwar min hi din il-kumpanija u għalfejn ittieħdu ċerti deċiżjonijiet. 

IĊ-CHAIRPERSON: Dan il-Kumitat mhux qed jiddiskuti min hi l-kumpanija, imma qed jiddiskuti kuntratt partikolari fejn l-MTA tat €4.5 miljun lil din il-kumpanija. Meta naslu fl-istadju li n-naħa tal-Gvern tkun trid ittella’ xhieda biex inkomplu niddiskutu fuq dan is-suġġett, allura mbagħad inkunu nistgħu niddeċiedu. 

ONOR GLENN BEDINGFIELD: Jiġifieri m’intomx se toġġezzjonaw. 

IĊ-CHAIRPERSON: Qed ngħidlek meta niġu… 

ONOR. GLENN BEDINGFIELD: Mistoqsija sempliċi qed nagħmel:  Qed toġġezzjonaw jew le? 

IĊ-CHAIRPERSON: Jekk ikunu xhieda li huma rilevanti għas-suġġett li qegħdin niddiskutu llum allura jkunu jistgħu jitilgħu jixhdu, jiġifieri mhijiex kwestjoni ta’ oġġezzjoni jew le. Naturalment is-suġġett li għandna quddiemna huwa l-operat tal-MTA għal żmien partikolari, fejn qegħdin niddiskutu sponsorship ta’ €4.5 miljun li qisu qed jinkwetakom ħafna... 

ONOR. STEFAN ZRINZO AZZOPARDI:  Lanqas xejn!

ONOR. GLENN BEDINGFIELD: Anzi!  Din hija kumpanija li ġibtu intom u li aħna komplejna ninvestu fiha! 

IĊ-CHAIRPERSON: Ix-xogħol ta’ dan ili-Kumitat huwa li jara jekk dawn l-€4.5 miljun li ngħataw lil din il-kumpanija kenux good value for money. 

ONOR. STEFAN ZRINZO AZZOPARDI: U huwa proprju għal dak il-punt li huwa meħtieġ li r-rettroxena kollha tiġi spjegata u jkunu spjegati l-fatti kollha.  U kummenti bħal li “jinkwetana” u ma jinkwetaniex...  Lilna ma jinkwetana xejn. Bir-rispett kollu, anke ċerti kummenti li ngħaddew waqt dan il-Kumitat dwar kumpanija partikolari, u li ġew irreġistrati u nnotati, naħseb li kienu superfluwi ladarba m’aħniex qegħdin niddiskutu l-kumpaniji imma qed niddiskutu l-Awtorità. 

IĊ-CHAIRPERSON: Dan il-Kumitat qed jesplora kif l-MTA iddeċidiet li tagħti kuntratt ta’ €4.5 miljun lil din il-kumpanija partikolari biex tippromwovi lil Malta. Dak hu li qed jiddiskuti dan il-Kumitat. 

ONOR. GLENN BEDINGFIELD: U aħna rridu nkunu nafu kif ġiet din il-kumpanija f’Malta. 

ONOR. STEFAN ZRINZO AZZOPARDI: Għalhekk qegħdin ngħidu li tajjeb li nkunu nafu min hi din il-kumpanija u kif u x’fatta. 

IĊ-CHAIRPERSON: Dan il-Kumitat mhuwiex qed jinvestiga l-kumpanija, u mhuwiex qed jara meta ġiet il-kumpanija u x’tagħmel din il-kumpanija, imma qed jara, kif inhuwa fid-dover li jagħmel, kif intnefqu flus tal-MTA billi ngħataw €4.5 miljun lil din il-kumpanija biex tippromwovi lil Malta. Jekk din il-kumpanija ġietx hawnhekk, jew investietx, jew fetħitx uffiċċju f’Malta, huwa totalment… Jekk il-Gvern irid jagħmel diskussjoni dwar dan, għandu l-opportunità  li jagħmel dan fejn jiddiskuti l-investiment li qed jgħid li ġab f’pajiżna. Però din id-diskussjoni... 

ONOR. STEFAN ZRINZO AZZOPARDI: Imma trid tgħid ukoll għalfejn l-MTA għamlet… 

IĊ-CHAIRPERSON: Iva, dak nispera li se niskopruh illum. 

ONOR. STEFAN ZRINZO AZZOPARDI: Sur President, bir-rispett kollu, li nippruvaw nibbanalizzaw l-affarijiet, kif naħseb li qed tipprova tagħmel inti, u kontinwament nitfgħu rimarki li saret xi ħaġa ħażina, bħalma qed tipprova tagħmel inti, imbagħad fl-istess ħin bħal donnu qed issib oġġezzjoni li dan il-Kumitat jisma’ r-rettroxena kollha u jisma’ l-istorja kollha ta’ din il-kumpanija u għaliex waslu għal ċerti deċiżjonijiet...  Naħseb li huwa ftit preokkupanti li qed tagħżel li tagħmel din il-line of discussion. 

IĊ-CHAIRPERSON: L-Onor. Chris Said. 

ONOR. CHRIS SAID: Sur President, in-naħa tal-Gvern qed tipprova tilqa’, kif għandha kull dritt tagħmel.  Jien m’għandi l-ebda problema li nkunu nafu r-rettroxena ta’ kif il-kumpanija VistaJet ġiet f’Malta, però li jinteressani huwa li l-€4.5 miljun mit-taxxi tal-poplu Malti li ngħataw lil din il-kumpanija, hemmx value for money tagħhom. 

ONOR. GLENN BEDINGFIELD: Imma jien jinteressani kollox! 

ONOR. CHRIS SAID: Għandek kull dritt. 

IĊ-CHAIRPERSON: Jekk jaqa’ fil-parametri ta’ dan il-Kumitat tista’ tagħmlu bħala suġġett għad-diskussjoni, mhijiex problema. 

ONOR. CHRIS SAID: Bħalissa s-suġġett li għażilna aħna – u rrid infakkar li kien anke b’ċerta eżitazzjoni min-naħa tal-Gvern – huwa l-financial accounts tal-MTA li huma approvati, għax anke meta ġejna biex nidħlu fuq l-2019 ma tħallejniex għax intqal li l-accounts għadhom mhumiex approvati. Issa jekk intom tridu ttellgħu l-VistaJet u l-investiment tal-VistaJet f’Malta bħala suġġett, għandkom kull dritt tagħmlu dan u aħna m’għandna l-ebda problema li ġġibu lil min tridu jixhed, jispjega u jwieġeb.  Il-verità hi li quddiemna għandna sitwazzjoni fejn minn dak li bdejna nesploraw ħareġ dan il-kuntratt, u mill-mistoqsijiet li għamilna dwaru s’issa, aħna m’aħniex sodisfatti. Issa jista’ jkun li intom sodisfatti u tgħidu li huwa ċar li l-€4.5 miljun tafu fejn intnefqu, però aħna m’aħniex sodisfatti u għalhekk qed nitolbu iżjed xhieda. 

ONOR. STEFAN ZRINZO AZZOPARDI: Aħna m’aħniex qed noġġezzjonaw li nisimgħu l-informazzjoni... 

ONOR. CLAYTON BARTOLO (Segretarju Parlamentari għas-Servizzi Finanzjarji u l-Ekonomija Diġitali): Sur President, xtaqt inkompli mal-argument li qed jagħmel l-Onor. Chris Said għax huwa interessanti. Hawnhekk dejjem rajna li waqt il-hearings l-affarijiet jevolvu minn ħaġa għal oħra, u ġieli kien il-każ fejn il-linja ta’ mistoqsijiet twessgħet u anke l-hearings tal-Kumitat twessgħu. Issa din in-naħa qed tħoss li ladarba twessgħu daqstant min-naħa tal-Oppożizzjoni… 

IĊ-CHAIRPERSON: Le, mhux twessgħu. 

ONOR. CHRIS SAID: Twessgħu l-€4.5 miljun li nefqet l-MTA? Kif twessgħu? 

ONOR. CLAYTON BARTOLO: Agħtini ċans, Onor. Said, għax mhux fuq din qed nitkellem. Kien hemm drabi oħrajn fejn il-Kumitat ħass li għandu jħares lejn affarijiet oħra within the same remit. Issa, min-naħa tal-Oppożizzjoni qed isir iffukar kbir fuq din ta’ VistaJet u aħna m’għandna l-ebda problema, tant li qegħdin naraw biex nespandu aktar fuq dan is-suġġett. Jekk min-naħa tal-Oppożizzjoni hemm xi problema jew xi oġġezzjoni allura għedulna li għandkom oġġezzjoni. (Interruzzjonijiet) Hemm oġġezzjoni. 

ONOR. CHRIS SAID: Dak int qed tgħidu. Donnok trid tpoġġi l-kliem f’ħalqi!

ONOR. CLAYTON BARTOLO: Mela m’hemmx oġġezzjoni. 

IĊ-CHAIRPERSON: Onor. Bartolo, infakkrek li f’dan il-Kumitat, fuq insistenza tan-naħa tal-Gvern, mhux wessajna imma rrestrinġejna. Ara tiftakarx li ftit tal-ġimgħat ilu konna tlabna… 

ONOR. CLAYTON BARTOLO: Le, Sur President, mhux irrestrinġejna. 

ONOR. CHRIS SAID: Mortu darbtejn għand l-Ispeaker għal ruling biex tirrestrinġu u ma tħallux li jiġi diskuss... 

ONOR. CLAYTON BARTOLO: Mhux nirrestrinġu; il-Kumitat jiddiskuti dak li għandu remit jiddiskuti u bir-rulings tal-Ispeaker ġew stabbiliti dawk ir-remits. Issa aħna qegħdin ngħidu li ladarba l-Oppożizzjoni għoġobha tiffoka ħafna fuq dawn il-€4.5 miljun ta’ VistaJet ħalli nidħlu iktar fuq VistaJet.  Din in-naħa m’għandha l-ebda oġġezzjoni li nidħlu hemmhekk iżjed, imma n-naħa tal-Oppożizzjoni jidher li għandha oġġezzjoni. 

ONOR. CHRIS SAID: Lanqas xejn. Dak int qed tgħidu. 

ONOR. CLAYTON BARTOLO: Mela, Sur President, għandna qbil. 

IĊ-CHAIRPERSON: Onorevoli, għadna fl-istadju li n-naħa tal-Oppożizzjoni, peress li huwa suġġett magħżul minnha, qiegħda tara lil min ittella’ jixhed. Meta naslu fil-punt li nkunu eżawrixxejna x-xhieda, bħalma jiġri dejjem, indur fuq in-naħa tal-Gvern u nistaqsi jekk għandkomx xhieda. Imbagħad you take it up from there. 

ONOR. CLAYTON BARTOLO: Mhix problema. 

IĊ-CHAIRPERSON: Mela qed naqblu. Qabel ma nsejjaħ l-ewwel xhud infakkarkom li l-Kumitat irċieva numru sostanzjali ta’ dokumentazzjoni mingħand is-Sur  Bryan Azzopardi. Ma naħsibx li d-dokumenti jwieġbu dak li ġie mitlub, imma dak huwa li pproduċa l-Financial Controller tal-MTA. Din id-dokumentazzjoni ġiet iċċirkolata lill-Membri kollha ta’ dan il-Kumitat, u bħal kull dokument ieħor, se jiġu uploaded fuq il-website tal-Parlament. 

Nistgħu issa ngħaddu għall-ewwel xhud u nitlob li tissejjaħ fil-Kamra s-Sinj. Josephine Farrugia.

Is-Sinj. Josephine Farrugia daħlet fil-Kamra tal-Kumitat.

IĊ-CHAIRPERSON:  Good afternoon, Sinj. Farrugia.  Inti ġejt mitluba sabiex tagħti d-depożizzjoni tiegħek quddiem dan il-Kumitat. Qabel ma tibda se jingħatalek il-ġurament biex tifhem li dak li tkun qed tgħid se tkun qed tgħidu bil-ġurament. 

IS-SINJ. JOSEPHINE FARRUGIA: Jiena, Josephine Farrugia, naħlef li ngħid is-sewwa, is-sewwa kollha u xejn ħlief is-sewwa.  Hekk Alla jgħinni. 

IĊ-CHAIRPERSON: Sinj. Farrugia, issa se jsirulek numru ta’ mistoqsijiet mill-Membri tal-Kumitat, u se nibda billi nagħmillek xi domandi jien.  Inti segwejt id-diskussjoni ta’ dan il-Kumitat, fejn waslet s’issa? 

IS-SINJ. JOSEPHINE FARRUGIA: Iva. 

IĊ-CHAIRPERSON: Tgħidilna ftit min int u x’inhu l-background tiegħek? 

IS-SINJ. JOSEPHINE FARRUGIA: Jiena ġejja mill-kamp tal-foreign direct investment. Naħdem ħafna mas-settur tal-avjazzjoni u f’dak il-perjodu kont fil-Ministeru għat-Turiżmu u l-Avjazzjoni bħala contact point għall-kumpaniji kollha li jkun hawn Malta fis-settur inġenerali. 

IĊ-CHAIRPERSON: F’liema perjodu qegħdin nitkellmu? 

IS-SINJ. JOSEPHINE FARRUGIA: Il-perjodu li kien qed jiġi diskuss fil-laqgħat preċedenti. 

IĊ-CHAIRPERSON: Ċjoè? 

IS-SINJ. JOSEPHINE FARRUGIA: L-2016 u l-2017.

IĊ-CHAIRPERSON: Jiġifieri inti meta bdejt l-inkarigu tiegħek fil-Ministeru? 

IS-SINJ. JOSEPHINE FARRUGIA: Fl-aħħar tal-2015. 

IĊ-CHAIRPERSON: X’kienet il-kariga tiegħek fil-Ministeru? 

IS-SINJ. JOSEPHINE FARRUGIA: Il-kariga tiegħi kienet bħala kap eżekuttiv tan-National Aerospace Centre (NAC) u kont ukoll aviation consultant f’dik il-kariga. 

IĊ-CHAIRPERSON: U x’kienu t-terms of reference tiegħek fl-NAC? 

IS-SINJ. JOSEPHINE FARRUGIA: Kap eżekuttiv. 

IĊ-CHAIRPERSON: X’inhu l-mission statement tal-NAC? 

IS-SINJ. JOSEPHINE FARRUGIA: L-NAC kien ċentru maħsub biex tiġi promossa riċerka fl-avjazzjoni hawn Malta f’diversi oqsma u fl-istess ħin biex ikun bħala contact point għas-settur inġenerali, kemm kumpaniji privati kif ukoll entitajiet oħra li għandhom x’jaqsmu mal-avjazzjoni. 

IĊ-CHAIRPERSON: Hemm distinzjoni bejn avjazzjoni u space, jekk jogħġbok? Korrett jekk ngħid li hemm branka fil-ministeru li tieħu ħsieb l-avjazzjoni u branka oħra li tieħu ħsieb l-ispazju? 

IS-SINJ. JOSEPHINE FARRUGIA: Mhuwiex spazju. 

ONOR. CLAYTON BARTOLO: Sur President, dik hija strateġija li tinzerta taqa’ taħt il-Ministeru tiegħi... 

IĊ-CHAIRPERSON: Onor. Bartolo, jien qed nistaqsi lis-Sinj. Farrugia; daqsxejn learning curve, ħalli nitgħallmu ftit. Sinj. Farrugia, għedilna ftit x’inhi d-differenza bejn aerospace u avjazzjoni. 

IS-SINJ. JOSEPHINE FARRUGIA: Aerospace hija the wider context fejn għandek il-links mal-politika tal-ispazju imma fl-istess ħin għandek ukoll aviation related activities. Ovvjament, f’dan iċ-ċentru kien qed ikun hemm ħafna enfasi biex Malta tkun tista’ tgħaddi għal-livell li jmiss, dak li huwa fir-riċerka fl-avjazzjoni, air traffic management u anke terminu ta’ leasing u liġijiet ġodda li l-pajjiż jista’ jibbenefika minnhom. 

IĊ-CHAIRPERSON: U dan kien fil-Ministeru għat-Turiżmu.  Hux hekk? 

IS-SINJ. JOSEPHINE FARRUGIA: Hekk hu. 

IĊ-CHAIRPERSON: U dak iż-żmien il-Ministru li ngaġġak min kien? 

IS-SINJ. JOSEPHINE FARRUGIA: L-Onor. Edward Zammit Lewis. 

IĊ-CHAIRPERSON: U qabel mort hemmhekk minn fejn kont ġejja? 

IS-SINJ. JOSEPHINE FARRUGIA: Kont ġejja minn Malta Enterprise (ME). 

IĊ-CHAIRPERSON: U meta laħaq l-Onor. Edward Zammit Lewis mort l-NAC.

IS-SINJ. JOSEPHINE FARRUGIA: Le, aktar tard minn hekk. 

IĊ-CHAIRPERSON: Imma kien fi żmien l-Onor. Edward Zammit Lewis, jiġifieri wara ż-żmien tal-ex Ministru Karmenu Vella. 

IS-SINJ. JOSEPHINE FARRUGIA: Hekk hu. 

IĊ-CHAIRPERSON: Naqblu li l-inkarigu tiegħek ma kellu x’jaqsam xejn mal-promozzjoni tat-turiżmu f’Malta, jiġifieri l-bejgħ ta’ Malta lit-turist, imma kien limitatament għall-finijiet ta’ avjazzjoni u plane registration? 

IS-SINJ. JOSEPHINE FARRUGIA: Bħalma qed tgħid inti, huwa inkarigu marbut mal-avjazzjoni, però kont nifforma parti mill-Ministeru għat-Turiżmu u l-Avjazzjoni u allura l-entitajiet diversi fi ħdan il-Ministeru kellna naraw li hemm sinerġija bejnietna, jiġifieri konna nitkellmu bejnietna. 

IĊ-CHAIRPERSON: Jiġifieri l-inkarigu tiegħek kien aktar sinerġija? Ngħid sew li fil-Ministeru hemm l-aspett tat-turiżmu, jiġifieri l-promozzjoni ta’ Malta, u l-aspett tal-promozzjoni tal-industrija tal-avjazzjoni?

IS-SINJ. JOSEPHINE FARRUGIA:  Hekk hu.

IĊ-CHAIRPERSON:  U dawn huma totalment branki differenti. 

IS-SINJ. JOSEPHINE FARRUGIA: Le, mhumiex distinti. 

IĊ-CHAIRPERSON: Ħlief li l-ajruplani jġorru t-turisti. Però, li tiżviluppa... 

ONOR. GLENN BEDINGFIELD: Tippruvax tirredikola lix-xhud, Sur President. 

IĊ-CHAIRPERSON: Jien qed nipprova nifhem kif is-sinjura daħlet f’xi ħaġa li għandha x’taqsam purament mal-MTA. Sinj. Farrugia, kif dħalt inti fil-kwestjoni mal-MTA? (Interruzzjonijiet)  Aħna bdejna l-industrija tat-turiżmu f’Malta u m’għandna xejn x’nitgħallmu mingħandkom. Għedilna, Sinj. Farrugia, jekk jogħġbok. 

IS-SINJ. JOSEPHINE FARRUGIA: L-industrija tal-avjazzjoni taqbad ħafna mal-industrija tat-turiżmu. Jien kont qed nieħu ħsieb l-NAC, u kif għedt, l-NAC huwa punt ta’ riferenza għas-settur tal-avjazzjoni li għandu x’jaqsam ħafna ma’ dak tat-turiżmu. Allura jekk se jkun hemm inizjattivi li jistgħu jittieħdu b’mod konġunt, inti tkun involut ukoll fid-diskussjonijiet. 

IĊ-CHAIRPERSON: Għedilna ftit kif inti nvolvejt ruħek fl-operat tal-MTA u b’mod speċifiku fuq il-kuntratt tal-isponsorship ta’ VistaJet. 

IS-SINJ. JOSEPHINE FARRUGIA: It-tourism policy ta’ dak iż-żmien kienet mibnija fuq li Malta tattira turisti ta’ kwalità mhux biss il-kwantità. Għalhekk il-Gvern ħass il-bżonn li jkun hemm investiment konġunt biex wieħed ikun jista’ jagħti aktar valur għall-avjazzjoni inġenerali flimkien mat-turist u l-business traveller ta’ kwalità. Għalhekk kien hemm dan il-ħsieb li jkun hemm aktar enfasi fuq brand li tista’ tieħdok ħafna lil hinn minn xtutna, fil-fatt lejn madwar 96% tad-dinja f’aktar minn 1,900 ajruport madwar id-dinja.  U dik hija l-industrija tal-business jets. Il-business jets huma l-mezz ta’ kif tista’ tasal ferm aktar għal persuni u industriji ta’ kwalità għax huwa l-mezz ta’ trasport li ġeneralment jużaw. 

IĊ-CHAIRPERSON: Allura inti kont involuta mit-twelid ta’ din l-idea tal-isponsorship? Taf tgħidilna eżattament how this came about? Fil-ġurnali hemm rapporti...

ONOR. GLENN BEDINGFIELD: L-ewwel nett, is this a sponsorship? 

IS-SINJ. JOSEPHINE FARRUGIA: Le, dan huwa a marketing service. 

IĊ-CHAIRPERSON: A marketing agreement. Inti kont involuta mill-bidu nett f’din id-diskussjoni dwar dan id-deal? 

IS-SINJ. JOSEPHINE FARRUGIA: Ovvjament, meta staqsewni għall-parir fuq dan it-tip ta’ servizz, jien min-naħa tiegħi, li naħdem ukoll ma’ diversi kumpaniji tal-avjazzjoni, rajt li kien hemm valur fih. 

IĊ-CHAIRPERSON: Jiġifieri inti kont involuta fid-diskussjonijiet qabel ma ġie ffirmat l-agreement, mhux wara. 

IS-SINJ. JOSEPHINE FARRUGIA: Dejjem kien hemm diskussjonijiet dwar kif nistgħu nespandu. 

IĊ-CHAIRPERSON: Inti aware jekk l-MTA kenitx involuta fid-diskussjonijiet? 

IS-SINJ. JOSEPHINE FARRUGIA: Dawn huma affarijiet li nagħmlu b’mod konġunt. Għalhekk l-ewwel għedtlek li kien hemm xogħol li kien qed isir bejn l-entitajiet. 

IĊ-CHAIRPERSON: Fil-ġurnali ġie rrappurtat li membri fil-bord tal-MTA qalu li din il-materja qatt ma ġiet diskussa at MTA board level, li dan il-kuntratt qatt ma ġie disclosed lill-bord tal-MTA, u li l-inception ta’ dan il-kuntratt  ma kienx ġej, la mill-MTA u lanqas mill-Ministeru għat-Turiżmu, imma kien ġej direttament minn Kastilja. 

ONOR. GLENN BEDINGFIELD: Liema huma dawn il-ġurnali? 

IĊ-CHAIRPERSON: The Times of Malta. 

ONOR. GLENN BEDINGFIELD: U qed tikkwota xi artiklu partikolari? 

IĊ-CHAIRPERSON: Iva, mela le. Nista’ nikkwota artiklu speċifiku… 

ONOR. GLENN BEDINGFIELD: Illum għandna l-uffiċjali tal-MTA, u tista’ tistaqsi lilhom. 

IĊ-CHAIRPERSON: Imma issa mhux hi hawn hawnhekk!?  Jekk ma tafx twieġeb tgħidli li ma tafx! 

ONOR. GLENN BEDINGFIELD: Qed tistaqsiha affarijiet li ma jaqgħux taħt il-mansjoni tagħha. 

IĊ-CHAIRPERSON: Anzi qed tgħidli kemm kienet involuta mill-bidu. 

ONOR. GLENN BEDINGFIELD: Hija nvoluta imma mhux fl-MTA.  Ma naħsibx li s-sinjura qatt tellgħet xi affarijiet quddiem il-bord tal-MTA. 
IĊ-CHAIRPERSON: Għall-korrettezza rrid ngħid li qed nirriferu għal artiklu tal-ġurnal The Times of Malta tat-18 ta’ Mejju 2017 intitolat “MTA Board unaware of €1 million Sponsorship to Private Global Aviation Company”. Illum dan il-Kumitat skopra li dan il-€1 miljun addirittura tela’ għal €4.5 miljun. 

ONOR. GLENN BEDINGFIELD: Il-Kumitat kif skoprih dan? 

IĊ-CHAIRPERSON: Mid-dokumenti u minn dak li ntqal mix-xhieda. 

ONOR. GLENN BEDINGFIELD: Imma mhux illum għax id-dokument ilu… 

ONOR. ALEX MUSCAT (Segretarju Parlamentari għaċ-Ċittadinanza u l-Komunitajiet):  Dak ir-rapportaġġ kien qed jirriferi għal din il-kumpanija privata? 

IĊ-CHAIRPERSON: Iva, u jsemmi wkoll...

ONOR. ALEX MUSCAT: Qed nistaqsi jien! 

IĊ-CHAIRPERSON: Serraħ moħħok li jien ma nivvintax affarijiet bħal dawn. 

ONOR. ALEX MUSCAT: M’aħniex qed ngħidu li… 

IĊ-CHAIRPERSON: Nerġa’ ngħid li fit-18 ta’ Mejju 2017 fuq The Times of Malta ġie ppubblikat artiklu fejn fih jitkellmu board members u speċifikament isemmu l-Federated Association of Travel and Tourism Agents (FATTA), li huma rappreżentati fl-MTA Board of Directors, u fejn l-ispokesperson tal-FATTA jgħid speċifikament li huma ma jafux b’dan il-€1 miljun agreement ma’ din il-kumpanija.  L-istess artiklu jgħid, u nikkwota: 

“It added that the MTA must also declare why it feels this sponsorship opportunity should take priority over sorely-needed investment in other activities or projects that are certainly more in line with its mission and more likely to achieve its objections.”. 

Nerġa’ niġi għall-punt… 

ONOR. GLENN BEDINGFIELD: Naħseb l-objective fit-turiżmu ntlaħaq biż-2.8 miljun turist fis-sena! 

IĊ-CHAIRPERSON: Xejn ma jiġġustifika t-tberbieq ta’ €4.5 miljun. 

ONOR. GLENN BEDINGFIELD: Xejn ma jiġġustifika! Spiċċajna minn €10 miljun ‘l hemm u €10 miljun ‘l hawn...

IĊ-CHAIRPERSON: Le, xejn ma jiġġustifika. 

ONOR. STEFAN ZRINZO AZZOPARDI:  Jiġifieri diġà kkonkludejt li dan huwa tberbieq.  Allura kważi  kważi qed naħlu l-ħin hawnhekk għax il-konklużjoni diġà għamiltha! 

ONOR. CHRIS SAID: Issa nħallu lin-nies jiddeċiedu jekk €4.5 miljun mogħtija lil kumpanija huwiex tberbieq jew le. 

ONOR. STEFAN ZRINZO AZZOPRDI: Bir-rispett kollu, jien noġġezzjona għax inti qed tistaqsi lix-xhud… 

ONOR. CHRIS SAID: Inħallu lin-nies jiddeċiedu.  Tibżax dalwaqt jiddeċiedu. 

ONOR. STEFAN ZRINZO AZZOPARDI: Min jaf x’jiddeċiedu n-nies! Kemm-il darba ddeċidew in-nies. 

IĊ-CHAIRPERSON:  Nista’ nkompli bil-mistoqsijiet? 

ONOR. STEFAN ZRINZO AZZOPARDI: Ma naħsibx li għandna noqogħdu ngħaddu kummenti fuq tberbieq u mhux tberbieq meta aħna qegħdin nisimgħu biex minn dak li jgħidulna x-xhieda naslu għal ġudizzju.  Fil-kas ma nisimgħu xejn u nagħtu l-opinjoni tiegħek! 

IĊ-CHAIRPERSON: Sinj. Farrugia, il-bord tal-MTA ammetta b’mod pubbliku, u jien iċċitajt fejn, li din il-materja qatt ma ġiet quddiem il-bord tal-MTA. Inti taf jekk din il-materja ġietx diskussa at MTA board level? Jekk ma tafx, għedli li ma tafx. 

IS-SINJ. JOSEPHINE FARRUGIA: Jien ma nkunx naf affarijiet li jkunu qegħdin jagħmlu l-MTA. 

ONOR. CHRIS SAID: Inti għedtilna li kien hemm min staqsik għal parir. Inti kont involuta fit-trattattivi biex sar dan il-kuntratt? Iva jew le. 

IS-SINJ. JOSEPHINE FARRUGIA: Jien ma kontx involuta fit-trattativi li saru, imma ovvjament, se jistaqsuni x’naf ngħidilhom, jekk jagħmlu dan it-tip ta’ kuntratt ma’ VistaJet, għalfejn… 

ONOR. CHRIS SAID: Issa niġi għal dak. Jiġifieri inti ma kontx involuta fit-trattattivi fuq dan il-kuntratt. Taf min kien involut fit-trattattivi? 

IS-SINJ. JOSEPHINE FARRUGIA: Din kienet xi ħaġa konġunta bejn l-MTA u l-Ministeru. 

ONOR. CHRIS SAID: Kemm l-MTA, kif ukoll il-Ministeru huma organizzazzjonijiet. Min kien involut  fit-trattattivi ma’ VistaJet min-naħa tal-MTA u min kien involut min-naħa tal-Ministeru? Jekk ma tafx, għed li ma tafx. 

IS-SINJ. JOSEPHINE FARRUGIA: Min-naħa tal-MTA dawn l-affarijiet isiru mill-kap eżekuttiv. 

ONOR. CHRIS SAID: Mela int qed tgħidilna li fit-trattattivi ma’ VistaJet, min-naħa tal-MTA kien hemm il-kap eżekuttiv. Min kien il-kap eżekuttiv dak iż-żmien? 

IS-SINJ. JOSEPHINE FARRUGIA: Paul Bugeja. 

ONOR. CHRIS SAID: Min-naħa tal-Ministeru min kien involut f’dawn it-trattattivi? 

IS-SINJ. JOSEPHINE FARRUGIA: Dan huwa proġett bejn il-Ministeru u l-MTA, però fl-aħħar mill-aħħar l-MTA hija s-signatory tal-kuntratt. 

ONOR. CHRIS SAID: Però mill-Ministeru min kien involut? Inti? 

IS-SINJ. JOSEPHINE FARRUGIA: Mill-Ministeru staqsew għal parir mingħandi. 

ONOR. CHRIS SAID: Mela min-naħa tal-Ministeru ntalab parir mingħandek għax inti kont uffiċjal konsulent fil-Ministeru. Naqblu? 

IS-SINJ. JOSEPHINE FARRUGIA: U nista’ ngħid għalfejn ingħata dak il-parir. 

ONOR. CHRIS SAID: Min staqsik għall-parir? 

IS-SINJ. JOSEPHINE FARRUGIA: Ovvjament min-naħa tal-MTA. 

ONOR. CHRIS SAID: Min mill-MTA? 

IS-SINJ. JOSEPHINE FARRUGIA: Mhux l-istess persuna!?  Mhux Paul Bugeja!? 

ONOR. CHRIS SAID: Mela Paul Bugeja staqsik għall-parir u inti evalwajt... La Paul Bugeja staqsik għall-parir, tak f’idejk xi dokumenti biex inti tkun tista’ tevalwa. Hux hekk? 

IS-SINJ. JOSEPHINE FARRUGIA: Mhux dokumenti. Ħa nerġa’ nirriferi għal dak li għedt qabel.  Il-policy tat-turiżmu tgħid li wieħed għandu jinvesti aktar f’turiżmu ta’ kwalità. 

ONOR. CHRIS SAID: Dik naqblu magħha, imma mhux dak qed nistaqsik. 

IS-SINJ. JOSEPHINE FARRUGIA: Imma nixtieq nispjega għax inkella... 

ONOR. CHRIS SAID: L-ewwel weġibni mbagħad spjega. 

ONOR. GLENN BEDINGFIELD: Imma trid tagħtiha ċans twieġeb! 

ONOR. STEFAN ZRINZO AZZOPARDI: Għax it-weġiba mhijiex dik li tixtieq inti! 

ONOR. CHRIS SAID: Dak qed tgħiduh intom! Qed taħrab il-mistoqsija, Sinj. Farrugia. Paul Bugeja lilek talbek parir. X’tak Paul Bugeja biex inti tkun tista’ tevalwa ħalli mbagħad tkun tista’ tagħti l-parir tiegħek? Tak draft tal-kuntratt? Iva jew le. 

IS-SINJ. JOSEPHINE FARRUGIA: Le. 

ONOR. CHRIS SAID: Mela fuq xiex tajtu l-parir? Il-kuntratt rajtu? 

ONOR. GLENN BEDINGFIELD: Fuq l-expertise tagħha. 

IS-SINJ. JOSEPHINE FARRUGIA: Jien li kont naħdem ma’ diversi kumpaniji tal-avjazzjoni u ħafna minnhom huma business jets, ġejt mistoqsija għall-parir tiegħi kieku kellhom jagħmlu dan it-tip ta’ investiment konġunt ma’ VistaJet. U l-parir li stajt nagħtih jien kien li VistaJet kienet worth USD2.65 biljun fis-suq, mingħajr assets... 

ONOR. GLENN BEDINGFIELD: Mela mhux falluti, kif kien qalilna ċ-Chairman! 

IS-SINJ. JOSEPHINE FARRUGIA: ...plus li din hija l-ewwel billion dollar company hawn Malta f’dak is-suq, l-ewwel minn ħamsa fl-Ewropa, kienet bdiet b’40 ruħ u spiċċat bi 300 ruħ, li għal dak iż-żmien kien ifisser aktar minn €13-il miljun wage bill, li jfisser aktar taxxi jitħallew hawn Malta. Apparti minn hekk, l-importazzjoni… (Interruzzjonijiet) 

ONOR. CHRIS SAID: Għalfejn qegħdin toqomsu għall-mistoqsijiet? 

ONOR. CLAYTON BARTOLO: Intom tlabtuha l-informazzjoni u qed tagħtihielkom!

ONOR. CHRIS SAID: U aħna qegħdin kwieti nisimgħuha u intom qegħdin tpatptu u toqomsu  għax mhijiex togħġobkom l-informazzjoni! 

ONOR. CLAYTON BARTOLO: Għax intom mill-bidu ma ridtux tisimgħu dawn l-affarijiet! Ejja ħa nisimgħu! 

ONOR. CHRIS SAID: Jien qiegħed kwiet nismagħha. Aktar ma taġixxu hekk aktar turu li hemm x’taħbu. Aħna qegħdin kwieti nisimgħuha u intom l-erba’ qegħdin toqomsu qiskom fuq ix-xwiek! Nerġa’ ngħid li aħna qegħdin kwieti nisimgħuha. (Interruzzjonijiet) 

IĊ-CHAIRPERSON: Kulħadd jikkalma ftit. 

ONOR. STEFAN ZRINZO AZZOPARDI: Sur President, jekk irridu nagħmlu dan il-Kumitat xalata… 

ONOR. CHRIS SAID: Onor. Zrinzo Azzopardi, jien kont qiegħed kwiet nismagħha u intom…

ONOR. STEFAN ZRINZO AZZOPARDI: Onor. Said, jien kont qed nindirizza lis-Sedja, mhux lilek. Jien noġġezzjona għal dawn it-tip ta’ rimarki kontinwi ta’ noqomsu u ma noqomsux, jogħġobna jew ma jogħġobniex, u għandna jew m’għandniex x’naħbu. Le, m’għandniex x’naħbu, u jekk irridu nżommu s-serjetà f’dan il-Kumitat, Sur President, nitolbok tikkontrolla u ma tħallix isiru dawn it-tip ta’ rimarki. 

ONOR. CHRIS SAID: Ir-rimarki intom kontu qegħdin tgħadduhom mhux jien. Jien kont kwiet qed nismagħha twieġeb il-mistoqsija. 

ONOR. STEFAN ZRINZO AZZOPARDI: Kien qed jagħmilhom iċ-Chairperson ukoll ir-rimarki. 

IĊ-CHAIRPERSON: Ħudu paċenzja, ieqfu ftit. Sinj. Farrugia, nitolbok biex meta twieġeb il-mistoqsijiet ma titlaq… Hawnhekk m’aħniex qegħdin niddiskutu kemm huwa tajjeb jew ħażin li jkollok high net value company topera minn Malta, imma qegħdin niddiskutu xi ħaġa speċifika ħafna:  il-kuntratt ta’ €4.5 miljun li tajna biex VistaJet tagħmel advertising għal Malta. Dak li qegħdin niddiskutu hawnhekk. Jekk irridu nagħmlu diskussjoni fuq kemm hija importanti l-industrija tal-avjazzjoni u kemm huwa importanti t-turiżmu, ikun hemm mumenti oħra fejn inkunu nistgħu nagħmlu dan, imma bħalissa qegħdin niddiskutu kuntratt speċifiku u trid twieġeb għall-mistoqsijiet li jsirulek.  Dan mhuwiex il-post fejn nagħmlu diskorsi fuq kemm huwa importanti li jkollna ma nafx xiex għat-turiżmu. Hawnhekk qegħdin niddiskutu item mill-kontijiet finanzjarji tal-MTA, ċjoè kuntratt speċifiku ta’ €4.5 miljun. L-affarijiet l-oħra kollha mhumiex rilevanti f’dan l-istadju. 

ONOR. CHRIS SAID: Sinj. Farrugia, inti għedtilna li ġie Paul Bugeja, li dakinhar kien Chief Executive Officer (CEO) tal-MTA, u staqsik għal parir. Jiġifieri meta Paul Bugeja ġie jkellmek fuq dan il-kuntratt qallek li għandhom f’moħħhom li jidħlu f’dan il-ftehim. X’informazzjoni tak Bugeja biex inti stajt tagħti l-parir? 

IS-SINJ. JOSEPHINE FARRUGIA: Ovvjament issemmiet il-kumpanija VistaJet. 

ONOR. CHRIS SAID: Qallek biss li se jidħlu fi ftehim ta’ marketing mal-kumpanija VistaJet, jew tak iżjed informazzjoni? 

IS-SINJ. JOSEPHINE FARRUGIA: Staqsieni x’naħseb kieku kellu jkun hemm investiment konġunt. 

ONOR. CHRIS SAID: Meta semmielek “investiment konġunt” tak dettalji ta’ x’inhu dan l-investiment konġunt li kien hemm il-ħsieb li jsir? 

IS-SINJ. JOSEPHINE FARRUGIA: Bħala branding and marketing services. 

ONOR. CHRIS SAID: Qallek kemm kien se jkun jiswa dan il-ftehim? 

IS-SINJ. JOSEPHINE FARRUGIA: Le. 

ONOR. CHRIS SAID: Jiġifieri qallek biss li kellhom f’moħħhom li jidħlu fi branding and marketing agreement ma’ VistaJet, inti kont taf li VistaJet għandhom ċertu isem, u tajt il-parir li iva. Il-parir tajtu bil-kelma jew bil-miktub? 

IS-SINJ. JOSEPHINE FARRUGIA: Kienet diskussjoni, jiġifieri tajtu bil-kelma. 

ONOR. CHRIS SAID:  Jiġifieri s-CEO tal-MTA ma ħassx il-bżonn li fuq deal ta’ €4.5 miljun jitolbok il-parir bil-miktub, kellmek biss b’mod każwali u ħa l-parir bil-kelma. 

IS-SINJ. JOSEPHINE FARRUGIA: Bħala MTA jagħmlu wkoll ir-riċerka tagħhom u d-due diligence tagħhom. 

ONOR. CHRIS SAID: Ma ħassejtx li għandek titolbu biex tara d-draft agreement ħalli tara x’se jkun...? Għax inti għedtilna li kien proġett konġunt bejn il-Ministeru u l-MTA u inti kont qed tirrappreżenta lill-Ministeru. Ma kien hemm ħadd iżjed involut mill-Ministeru.  Hux hekk? 

IS-SINJ. JOSEPHINE FARRUGIA: Le. 

ONOR. CHRIS SAID: Jiġifieri inti, li kont qed tirrappreżenta lill-Ministeru, ma ħassejtx li għandek tara d-draft tal-ftehim? 

IS-SINJ. JOSEPHINE FARRUGIA: Din hija xi ħaġa li kienet qed taħdem fuqha l-MTA, bħal ħafna proġetti oħrajn li taħdem flimkien mal-Ministeru... 

ONOR. CHRIS SAID: Jiġifieri dan kien proġett tal-MTA. 

IS-SINJ. JOSEPHINE FARRUGIA: Proġett tal-MTA imma kif qed ngħid huwa investiment konġunt għax hemm il-Ministeru u l-MTA, imma l-arm hija l-MTA. 

ONOR. CHRIS SAID: U minn min kellu jsir il-ħlas? 

IS-SINJ. JOSEPHINE FARRUGIA: Mill-MTA. 

ONOR. CHRIS SAID: Mela l-flus kellha toħroġhom l-MTA, u meta inti tajt il-parir ma kontx taf liema somma kien hemm involuta; setgħu kienu qed jidħlu għal ftehim ta’ €20,000 u setgħu kienu qed jidħlu għal ftehim ta’ €100 miljun.  U ma staqsejtx kemm kien l-ammont involut? 

IS-SINJ. JOSEPHINE FARRUGIA: Ma kellix għalfejn nistaqsi dak il-ħin. 

ONOR. CHRIS SAID: U ma tlabtx biex tara d-draft tal-kuntratt? 

IS-SINJ. JOSEPHINE FARRUGIA: Le. 

ONOR. CHRIS SAID: Qabel ġie ffirmat il-kuntratt, la kien investiment konġunt, urewulek il-kuntratt li kien se jiġi ffirmat? 

IS-SINJ. JOSEPHINE FARRUGIA: Ma kienx hemm għalfejn juruni l-kuntratt. 

ONOR. CHRIS SAID: Iva jew le. 

IS-SINJ. JOSEPHINE FARRUGIA: Le. 

IĊ-CHAIRPERSON: Ħalli nara jekk iniex qed nifhem sew.  Meta qed tgħid li ġejt inkarigata mill-Ministeru, min ikun inkarigak biex tkun il-liaison? 

IS-SINJ. JOSEPHINE FARRUGIA: Naturalment id-direzzjoni… 

IĊ-CHAIRPERSON: Min? Il-persuna irrid inkun naf mhux id-direzzjoni. Xi ħadd ikun inkarigak;  qalulek li se jitkellmu magħkom l-MTA u li hemm “din” il-proposta. Min kienet il-persuna? 

IS-SINJ. JOSEPHINE FARRUGIA: Id-direzzjoni ġiet mill-Ministeru. 

IĊ-CHAIRPERSON: Grazzi! Minn min fil-Ministeru? 

IS-SINJ. JOSEPHINE FARRUGIA:  Mill-Ministru.

IĊ-CHAIRPERSON:  Jiġifieri qed nifhem li l-Ministru Edward Zammit Lewis qallek li hemm “din” id-diskussjoni għaddejja u li kien qed jinkarigak biex titkellem mal-MTA. Allura meta inti tkellimt mal-MTA ma dħaltx fil-fundamentals ta’ dan il-kuntratt? Ma rajtx kemm se jqum, għal kemm żmien kien, u x’kellhom jagħmlu?  Fil-brief li kellek qalulek li l-idea kienet li jagħmlu “daqshekk”, għal “daqstant” żmien, għal “daqstant” flus, u li huma se jobbligaw ruħhom li jagħmlu “hekk”, se jkollna return of investment “daqshekk”, u se jkollna checks and balances fuq “dan” b’“dan” il-mod?  Ma taf xejn minn dan kollu? Jiġifieri l-Ministeru nkarigak, u inti tajt il-go ahead għal xi ħaġa mingħajr lanqas biss indagajt f’isem il-Ministeru għal kemm żmien kien se jsir u kemm se jqum?  Jien naħseb li hija ħaġa bażika li titlob draft tal-kuntratt biex tkun tista’ tmur għand il-Ministru u tgħidlu “Ministru, biex tkun taf, dawn qed jiftehmu għal €1 miljun, mhux għal €0.5 miljun jew għal €10 miljun”. Jiġifieri minn dan kollu ma sar xejn u inti erfajtha kollha fuq spallejk? 

IS-SINJ. JOSEPHINE FARRUGIA:  Kif diġà għedt, jien tajt parir fuq il-kumpanija VistaJet. 

IĊ-CHAIRPERSON: Skużi, inti tajt parir biex tinnegozja f’isem il-Ministeru dan il-kuntratt, mhux parir fuq VistaJet. Fuq li tinġab VistaJet Malta is totally unrelated to the subject matter. 

IS-SINJ. JOSEPHINE FARRUGIA: Fl-aħħar mill-aħħar l-MTA kienet se tara li għandha l-baġit neċessarju u r-remit biex tkun tista’ tibqa’ għaddejja għal dan il-proġett. 

IĊ-CHAIRPERSON: Jiġifieri l-Ministru tak biċċa xogħol però qallek biex ma tidħolx f‘kemm se tqum u għal kemm żmien, qallek biex tħalli f’idejhom. Hekk qallek? Jista’ jkun li qallek hekk. Jiġifieri l-Ministru qallek “mur agħti parir però toqgħodx tistaqsi għal kemm żmien u kemm se tqumilna u x’se jagħtuna u x’se nagħtuhom, ħalli f’idejhom għax dawn jifhmu”. 

IS-SINJ. JOSEPHINE FARRUGIA: Bħala MTA jitkellmu wkoll mal-Ministru. 

IĊ-CHAIRPERSON: Imma d-domandi lilek qegħdin nagħmluhom; dawk issa jiġu. Warajk illum għandna xhud li kien CEO tal-MTA u forsi nisimgħuh u forsi anke nikkonfrontawh. 

ONOR. CHRIS SAID: Inti, wara li ntlabt il-parir mill-Ministru, infurmajtu li se jsir dan id-deal? 

IS-SINJ. JOSEPHINE FARRUGIA: Lill-Ministru għedtlu li ngħata “dan” il-parir.   

IĊ-CHAIRPERSON: Li kien xiex? 

IS-SINJ. JOSEPHINE FARRUGIA: L-informazzjoni li talbuni l-MTA fuq VistaJet jien... 

IĊ-CHAIRPERSON: X’kien il-parir? Lill-Ministru x’parir għedtlu li tajt? 

IS-SINJ. JOSEPHINE FARRUGIA: Li wieħed jista’ jidħol f’deals bħal dawn.

IĊ-CHAIRPERSON:  Mhux kollox tista’ tagħmel!? 

ONOR. GLENN BEDINGFIELD: Sur President, ħalli nara jekk iniex qed nifhem sew.  Jiġifieri l-parir li ntalab mingħand is-Sinj. Farrugia ma kienx fuq il-kuntratt innifsu imma kien dwar kemm hija serja l-kumpanija VistaJet jew le, għax l-expertise tagħha huwa fuq il-kumpanija nnifisha.  Jiġifieri hi ma ndaħlitx fil-kuntratt.  Sinj. Farrugia, forsi tista’ tiċċaralna punt.  Inti l-parir tiegħek kien dwar is-serjetà jew nuqqas tagħha tal-kumpanija, jew dwar il-kuntratt tal-MTA? 

IS-SINJ. JOSEPHINE FARRUGIA: Kien dwar is-serjetà tal-kumpanija. 

IĊ-CHAIRPERSON: Allura trid tirtira dak li għedt qabel li inti kont min-naħa tal-Gvern li qed titkellem biex jiġi ffinalizzat dan il-kuntratt. Inti kont involuta jew ma kontx involuta fil-formulation ta’ dan il-kuntratt? Din hija l-mistoqsija. Li tajt parir li VistaJet hija jew mhijiex kumpanija tajba, huwa sekondarju. Issa qegħdin nistaqsuk fuq in-nitty-gritty.  L-MTA iffirmat kuntratt. Int, min-naħa tal-Gvern, kont involuta biex jiġi fformulat dan il-kuntratt? Were you aware tad-dettalji ta’ dan il-kuntratt? And if you were aware infurmajt is-superjur tiegħek, lill-Ministru, li kien inkarigak speċifikament? 

IS-SINJ. JOSEPHINE FARRUGIA: Nerġa’ ngħid li jien kont involuta biex nagħti l-parir tiegħi fuq il-kumpanija. 

ONOR. CHRIS SAID: Jiġifieri fil-kuntratt ma kont involuta f’xejn. 

IS-SINJ. JOSEPHINE FARRUGIA: Le. 

ONOR. CHRIS SAID: Qatt rajtu l-kuntratt? 

IS-SINJ. JOSEPHINE FARRUGIA: Le. 

ONOR. CHRIS SAID: Qatt ma rajtu l-kuntratt sal-ġurnata tal-lum? 

IS-SINJ. JOSEPHINE FARRUGIA: Le, ma rajtux il-kuntratt. 

ONOR. CHRIS SAID: Jekk ma rajtx il-kuntratt, kif awtorizzajt il-pagamenti ta’ dan il-kuntratt? Inti taf li hemm il-firem tiegħek fuq l-invoice? 

IS-SINJ. JOSEPHINE FARRUGIA: Iva. 

ONOR. CHRIS SAID: Jiġifieri inti qatt ma rajt il-kuntratt u awtorizzajt il-pagamenti? 

IS-SINJ. JOSEPHINE FARRUGIA: Nista’ nispjega għalfejn hemm dawk il-firem. Dawk il-firem mhumiex qegħdin hemmhekk bħala payment authorisation.  Bħal f’ħafna entitajiet oħra jista’ jkun li matul is-sena jkollok bżonn aktar tranches ta’ baġit. 

IĊ-CHAIRPERSON: Ħu paċenzja, Sinj. Farrugia.  Dan il-Kumitat għandu f’idejh payment authorisation form. (Interruzzjonijiet) Imma qabel tibda tgħidli li payment authorisiation form mhijiex authorisiation form tajjeb nispjegaw x’għandu f’idejh dan il-Kumitat biex kulħadd jifhem. Dan il-Kumitat għandu f’idejh payment authorisation form li fihom il-firma tiegħek. Dawn il-payment authorisation forms jawatorizzaw il-ħlas ta’ €202,500 u €150,000 f’pagamenti u huma ffirmati minnek. Allura l-mistoqsija hija:  Il-payment authorisation form hija payment authorisation form? 

IS-SINJ. JOSEPHINE FARRUGIA: Għal dawn l-invoices kien hemm il-bżonn li jkun hemm aktar baġit għand l-MTA bħalma jiġri f’ħafna każijiet oħra. U biex ikun hemm għajnuna mill-Ministeru għall-Finanzi, being li kont fil-Ministeru, iffirmajt dawk il-payment authorisation forms, imma fl-aħħar mill-aħħar hija l-MTA li toħroġ il-flus. 

ONOR. CHRIS SAID: Jiġifieri int qed tgħid li dawn iż-żewġ formoli saru biex il-Ministeru għall-Finanzi jżid il-baġit tal-MTA? 

IS-SINJ. JOSEPHINE FARRUGIA: Dan jiġri f’ħafna entitajiet għax f’nofs is-sena ċertu baġit ma jkunx wasal kollu. 

ONOR. CHRIS SAID: Però hawnhekk il-Financial Controller tal-MTA, is-Sur Azzopardi, qal li hu ħallas dawn l-ammonti għax inti ffirmajt dawn l-authorisation forms u qagħad fuq dak li ffirmajtlu inti, u issa nsiru nafu li int qatt ma rajt il-kuntratt. Mela x’awtorizzajt hawnhekk? 

IS-SINJ. JOSEPHINE FARRUGIA: Awtorizzajt l-ammonti li għandhom jgħaddu għand l-MTA għax imbagħad, wara li seħħ il-kuntratt, il-kuntratt... 

ONOR. CHRIS SAID: Imma din mhijiex formola biex l-ammonti jgħaddu għand l-MTA.  Din hija formola li ġiet iffirmata minnek, marret għand il-Financial Controller, u l-Financial Controller mhux mar bihom għand il-Finanzi, imma ħareġ iċ-ċekk, jew għamel bank transfer,… 

ONOR. GLENN BEDINGFIELD: Nistgħu nuruha kopja? 

ONOR. CHRIS SAID: Din li għandi f’idejja hija waħda minnhom. Bħall-formola li qed nurik hemm tnejn – l-ammonti li hemm fuqhom diġà semmihom iċ-Chairman – u huma l-ewwel żewġ pagamenti li ħarġu. Dawn id-dokumenti tahomlna l-Financial Controller, is-Sur Bryan Azzopardi, meta xehed hawnhekk fis-seduti li għaddew. Is-Sur Azzopardi qal li hu ma staqsa xejn, waslu għandu dawn il-formoli bil-firma tiegħek, u ħareġ il-pagamenti. Hawnhekk m’aħniex qegħdin nitkellmu fuq pagament ta’ €1,000 imma qed nitkellmu fuq pagament ta’ €350,000. Allura meta inti ffirmajt dawn il-payment authorisation forms, x’kont qed tiffirma? 

IS-SINJ. JOSEPHINE FARRUGIA: Kont qed niffirma biex l-MTA ikollha dak il-baġit allokat lilha. Naturalment jien inkun staqsejt jekk dak kienx skont il-kuntratt. 

ONOR. CHRIS SAID: Lil min staqsjet? 

IS-SINJ. JOSEPHINE FARRUGIA: Dejjem kont nitkellem ma’ Paul Bugeja. 

ONOR. CHRIS SAID: Jiġifieri jekk f’dawn iż-żewġ invoices li inti ffirmajt hemm li f’Marzu kien hemm 70 click fuq l-iPads u l-MTA ġiet iċċarġajta €17,500 inti ċċekkjajt jekk hux veru kien hemm 70 click fuq l-iPads ta’ VistaJet? 

IS-SINJ. JOSEPHINE FARRUGIA: Jien iċċekkjajt ma’ Paul Bugeja. Kif diġà għedt, minkejja li fuq il-karta hemm imniżżel “payment authorisation form” il-firma tiegħi kienet qiegħda hemmhekk biex l-MTA tkun tista’ ġġib il-baġit allokat lilha. 

ONOR. CHRIS SAID: Imma, Sinjura, inti għandek kariga importanti u naħseb li għandek remunerazzjoni tajba minħabba r-responsaabilità li ġġorr.  Payment authorisation form għalik tfisser li hija formola biex biha tmur il-Finanzi ħalli l-Finanzi jżidu l-baġit tal-MTA? Hekk tfisser għalik? 

IS-SINJ. JOSEPHINE FARRUGIA: Dak kien id-dokument li kien hemm provdut mal-invoice. Jien, ovvjament, użajt dan id-dokument... 

ONOR. CHRIS SAID: L-invoice min għamilha? 

IS-SINJ. JOSEPHINE FARRUGIA: L-invoice naħseb… 

ONOR. CHRIS SAID: Ejjew nimxu pass pass.  Inti ġew għandek dawn iż-żewġ invoices ta’ VistaJet. 

IS-SINJ. JOSEPHINE FARRUGIA: L-invoices ta’ VistaJet ma ġewx għandi. 
ONOR. CHRIS SAID: Mela għand min marru? 

IS-SINJ. JOSEPHINE FARRUGIA: Marru għand l-MTA. 

ONOR. CHRIS SAID: Għand min fl-MTA? 

IS-SINJ. JOSEPHINE FARRUGIA: Mhux għand Paul Bugeja! 

ONOR. CHRIS SAID: U Paul Bugeja għaddihom lilek. 

IS-SINJ. JOSEPHINE FARRUGIA: Għax kien hemm il-bżonn li jkun hemm aktar baġit; kien wasal nofs is-sena. 

ONOR. CHRIS SAID: Mela skont inti, inti ffirmajt din il-formola biex jiżdied il-baġit, mhux biex isir il-pagament. 

IS-SINJ. JOSEPHINE FARRUGIA: Le, għax fl-aħħar mill-aħħar il-pagament jiġi awtorizzat mill-MTA. 

ONOR. CHRIS SAID: Imma, Sinjura, il-Financial Controller qalilna li mill-MTA ma ffirma ħadd u permezz tal-firma tiegħek li hemm fuq il-payment authorisation form, ħareġ dan il-pagament ta’ €350,000. Taf li bil-firma tiegħek ħareġ dan il-pagamemnt? 

IS-SINJ. JOSEPHINE FARRUGIA: Nittama li ċċekkja ma’ Paul Bugeja qabel ma ħareġ il-pagament. 

ONOR. CHRIS SAID: Min? Il-Financial Controller? 

IS-SINJ. JOSEPHINE FARRUGIA: Hekk hu. 

ONOR. CHRIS SAID: Jiġifieri skont inti, meta ffirmajt dawn iż-żewġ payment authorisation forms, kont qed  tiffirmahom mhux biex isir il-pagament imma biex il-Finanzi jgħaddu aktar fondi lill-MTA. 

IS-SINJ. JOSEPHINE FARRUGIA: Għax kien hemm diskussjoni ma’ Paul Bugeja fuq dan. 

ONOR. CHRIS SAID: Inti qatt ma kont impjegata tal-MTA.  Hux hekk? 
IS-SINJ. JOSEPHINE FARRUGIA: Le. 

ONOR. CHRIS SAID: Mela kif iffirmajt fuq dokument tal-MTA? 

IS-SINJ. JOSEPHINE FARRUGIA: Għax bħalma għedt ikun hemm każi fejn il-Ministeru jkollu jidħol biex ikun hemm aktar baġit għall-entitajiet. 

ONOR. CHRIS SAID: Min talbek tiffirmahom? 

IS-SINJ. JOSEPHINE FARRUGIA: Min-naħa tal-MTA għax riedu s-support tal-Ministeru. 

ONOR. CHRIS SAID: Il-persuna min hi? 

IS-SINJ. JOSEPHINE FARRUGIA: Paul Bugeja. 

ONOR. CHRIS SAID: Jiġifieri Paul Bugeja qal li jrid firma ta’ xi ħadd mill-Ministeru. 

IS-SINJ. JOSEPHINE FARRUGIA: Iva, ħalli jkun jista’ jġib aktar mill-baġit allokat, u billi konna tkellimna fuq VistaJet ħass li seta’ jiġi għandi. 

ONOR. CHRIS SAID: Imma inti l-kuntratt ma kontx taf x’fih u għadek sal-lum ma tafx x’fih. 

IS-SINJ. JOSEPHINE FARRUGIA: Jien ma kontx rajtu qabel il-kuntratt, imma ovvjament staqsejt jekk dawn kenux skont il-kuntratt u rajt li kienu skont il-kuntratt. 

ONOR. CHRIS SAID: Jiġifieri rajtu l-kuntratt. 

IS-SINJ. JOSEPHINE FARRUGIA: Iva, wara. 

ONOR. CHRIS SAID: Fil-kuntratt minn fejn joħroġ li għal kull click li ssir fuq l-iPad rridu nħallsu €250? 

IS-SINJ. JOSEPHINE FARRUGIA: Hemm imniżżel fl-appendices. 

IĊ-CHAIRPERSON: Ħu paċenzja għidilna fejn. Jien għandi l-kuntratt f’idejja u nista’ ngħidlek li ma fih ebda rata li għandna nħallsu għal kull click li ssir fuq l-iPad. 

ONOR. ALEX MUSCAT: Sur President, inti qed tikkwota mill-invoices? 

IĊ-CHAIRPERSON: Le, hemm il-kuntratt u s-sinjura qed tgħid li l-kuntratt fih xi rata li għandna nħallsu biha għal kull click. Issa jien qed ngħid li dort il-kuntratt kollu u ma rriżultali mkien li hemm riferenza għal xi forma ta’ ħlas għal click, aħseb u ara għar-rata. 

ONOR. ALEX MUSCAT: Ara aħniex niftiehmu.  Il-kuntratt jitkellem fuq il-valur, jiġifieri l-kuntratt għandu valur. 

IĊ-CHAIRPERSON: Il-kuntratt jgħid li l-kumpanija trid tippromwovi lil Malta, u jgħid ukoll kif għandha tippromwovi, u għal din il-promozzjoni hija titħallas bir-rata ta’ €1.5 miljun fis-sena. Issa li qed jagħmel dan il-Kumitat huwa li jara kif għamlu din il-promozzjoni għal Malta li għaliha ħallasna €1.5 miljun. Fil-laqgħat li għaddew il-Financial Controller ipprovdilna dawn l-invoices in sostenn għal dawn l-€4.5 miljun.  L-ewwel żewġ invoices huma ffirmati mis-Sinj. Farrugia u allura hija qed tintalab tagħti aktar dettalji. 

ONOR. CHRIS SAID: Inti rajtu l-kuntratt? Huwa l-istess kuntratt li rajt meta ġejt biex tagħmel il-pagamenti? 

IĊ-CHAIRPERSON: Allaħares le! 

IS-SINJ. JOSEPHINE FARRUGIA: Iva, però kelli l-informazzjoni li kienu €250. 

ONOR. CHRIS SAID: Min tahielek l-informazzjoni, għax fil-kuntratt ma teżistix. 

IS-SINJ. JOSEPHINE FARRUGIA: Ovvjament ikun hemm....fejn wieħed ikun qed jagħti aktar dettalji. 

IĊ-CHAIRPERSON: Jiġifieri hemm xi side agreement x’imkien…? 

IS-SINJ. JOSEPHINE FARRUGIA: Le, mhux side agreement. 

IĊ-CHAIRPERSON: Jiġifieri inti qed tikkonferma li għal kull click fuq l-iPad inħallsu €250. 

IS-SINJ. JOSEPHINE FARRUGIA: Ikun hemm valur għal dawk il-clicks li jwassal għal €1.5 miljun.

IĊ-CHAIRPERSON: Imma inti semmejt il-figura mhux jien. Are you aware li għal kull click fuq l-iPad kien hemm ħlas ta’ €250? 

IS-SINJ. JOSEPHINE FARRUGIA: Iva. 

ONOR. CHRIS SAID: Minn fejn toħroġ? 

IĊ-CHAIRPERSON: Mill-kuntratt ma toħroġx. Mill-invoice toħroġ. 

IS-SINJ. JOSEPHINE FARRUGIA: Jien niftakar li fid-diskussjonijiet kont staqsejt… 

ONOR. CHRIS SAID: Lil min staqsejt? 

IS-SINJ. JOSEPHINE FARRUGIA: Lil Paul Bugeja.  Huwa kien qalli li kienet €250. 

ONOR. CHRIS SAID: Imma sa ftit ilu kont qed tgħidilna li toħroġ mill-apprendiċi tal-kuntratt. Issa qed tikkoreġi lilek innifsek u qed tgħid li fil-kuntratt m’hemmx? 

IS-SINJ. JOSEPHINE FARRUGIA: Iva, qed nikkoreġi lili nnifsi. 

ONOR. CHRIS SAID: Mela qed tikkoreġi lilek innifsek u qed tgħid li fil-kuntratt m’hemmx speċifikat. Issa inti ffirmajt dawn l-invoices. Skont il-Financial Controller hu qagħad fuq il-firma tiegħek biex ħallas.  Issa fl-invoice li għandi quddiemi hemm li saret konferenza stampa li swiet €50,000, sar rebranding tal-marketing material li sewa €100,00, u saru 70 click fuq l-iPad f’Marzu u b’kumbinazzjoni saru d-doppju eżatt f’April. Dawn l-affarijiet ma’ min ivverifikajthom? Meta inti tawtorizza pagament trid tivverifika ma’ xi ħaġa, mhux niġi jien nagħtik invoice u toqgħod fuq il-kelma tiegħi. Hawnhekk m’aħniex qegħdin nitkellmu fuq €100 imma qed nitkellmu fuq aktar minn €200,000 f’invoice waħda. 

IS-SINJ. JOSEPHINE FARRUGIA: Ivverifikajthom ma’ Paul Bugeja. 

ONOR. CHRIS SAID: Jiġifieri inti għamilt diskussjoni ma’ Paul Bugeja u staqsejtu “dawn veru għamlu 70 click u 140 click fuq l-iPad?”.  U hu qallek “iva”, u inti ffirmajthom. Naqblu? U dan kollox bil-kelma, jiġifieri m’hemmx emails? 

IS-SINJ. JOSEPHINE FARRUGIA: Iffirmajt minħabba li kien hemm il-bżonn ta’ dawn il-flus għall-MTA. 

ONOR. GLENN BEDINGFIELD: Jiġifieri inti ffirmajt dak id-dokument biex tingħata aktar flus u dawk il-flus ingħataw lill-MTA u l-MTA setgħet tonora l-kuntratt. Qed nifhem sew? 

IS-SINJ. JOSEPHINE FARRUGIA: Hekk hu. 

IĊ-CHAIRPERSON: Però Sinjura, din mhijiex talba għall-flus.  Inkella se naqilbu d-dinja ta’ taħt fuq! Hawnhekk hawn invoice ta’ VistaJet li qed titlob il-ħlas, bħal kwalunkwe invoice. Meta tasal invoice fl-MTA, xi ħadd jawtorizzaha u jkun hemm dik li jgħidulha “authorisation form”, u din hija ffirmata minnek.  Bir-rispett kollu, din mhijiex talba lill-Finanzi għall-flus, imma hija go ahead biex isir il-ħlas lil VistaJet. Tant hu hekk li l-ġimgħa l-oħra l-Financial Controller qalilna li he does not question the authorisation; toħroġ l-authorisation form u dik tkun l-order to pay.  Payment authorisation form is an order to pay, jiġifieri xi ħadd fl-MTA gave an order to pay the invoice. Allura, bir-rispett kollu, ma tistax tiġi hawnhekk u bil-ġurament tgħid li din mhijiex an order to pay imma hija talba lill-Ministeru għall-Finanzi. It’s not the case. I’m sorry but this is not a request lill-Ministeru għall-Finanzi imma hija an authorisation to pay. Bir-rispett kollu, kif tiġi hawnhekk u tgħidilna li din mhijiex authorisation form imma hija talba lill-Minsiteru għall-Finanzi!? Minn fejn joħroġ dan? Għax inkella se nibdew immeru l-fatti!  Hawnhekk għandna an authorisation to pay not a request for financing, which is totally different. Kif tiġi hawn, bir-rispett kollu, quddiem dan il-Kumitat u tgħidilna li dik hija talba lill-Ministeru għall-Finanzi għall-flus? Ġenji m’aħniex, però at least try and respect the Members of this Committee! Imkien ma jirriżulta li hija talba lill-Ministeru tal-Finanzi. Tant hu hekk li f’dan id-dokument hemm “as per attached supporting documentation to follow”. L-ewwel nett din hija l-handwriting tiegħek? 

IS-SINJ. JOSEPHINE FARRUGIA: Le mhijiex.

IĊ-CHAIRPERSON: Ta’ min hi mela?

ONOR. CHRIS SAID: Min kitibha? Sinjura, jiġifieri lilek ippreżentawlek dokument quddiemek u min ippreżentahulek – għedtilna li kien Paul Buġeja – qallek li dak kienu se jibagħtuh lill-Ministeru għall-Finanzi biex iżidulhom il-baġit. Naqblu? 

IS-SINJ. JOSEPHINE FARRUGIA: Hekk hu. 

ONOR. CHRIS SAID: Jiġifieri meta inti ffirmajt din il-formola kien mingħalik li qed tiffirma dokument, mhux biex isir il-pagament, imma biex il-Finanzi jżidu l-baġit tal-MTA. Iva jew le.

IS-SINJ. JOSEPHINE FARRUGIA: Hekk hu. 

ONOR. GLENN BEDINGFIELD: Imma mhux tgħidilha “mingħalik” għax inkunu qegħdin  inpoġġu l-kliem f’ħalq ix-xhud. 

ONOR. CHRIS SAID: Hekk hu mingħaliha. Dik kienet l-intenzjoni...

IS-SINJ. JOSEPHINE FARRUGIA: Le, mhux mingħalija. 

ONOR. CHRIS SAID: Jista’ ikun li nużaw il-kelma b’mod differenti. Mela ħalli npoġġiha mod ieħor.  Inti fhimt li min kien qed jgħidlek biex tiffirma d-dokument urik li dan huwa dokument biex imur il-Finanzi ħalli huma jżidu l-baġit tal-MTA. Hekk fhimt inti?

IS-SINJ. JOSEPHINE FARRUGIA: Hekk hu.

ONOR. CHRIS SAID: U hekk qallek Paul Buġeja?

IS-SINJ. JOSEPHINE FARRUGIA: Hekk hu. 

IĊ-CHAIRPERSON: U issa li qed tara l-affarijiet kif inhuma, allura tgħid li Paul Bugeja daħak bik? X’qed tgħid?

IS-SINJ. JOSEPHINE FARRUGIA: Le, ma naħsibx li daħak bija.

IĊ-CHAIRPERSON:  Għaliex le?  Din mhijiex talba lill-Ministeru għall-Finanzi.

ONOR. CHRIS SAID: Dan huwa payment.

IĊ-CHAIRPERSON: Sinj. Farrugia, bħala fatt dan id-dokument mhuwiex talba għal finanzi. Issa jew kont taf li qed tiffirma xi ħaġa li mhijiex talba għal finanzi, jew mingħalik hija talba għal finanzi, meta fil-fatt ma kenitx. It cannot be both!

ONOR. CHRIS SAID: Inti ffirmajt bħala CEO tal-NAC, ma ffirmajtx bħala konsulent fil-ministeru. Għaliex ħassejt li għandek tiffirma bħala CEO tal-NAC dokument fuq letterhead tal-MTA meta inti qatt ma kont uffiċjal jew impjegata tal-MTA?

IS-SINJ. JOSEPHINE FARRUGIA: Dik il-kitba mhijiex tiegħi.

ONOR. CHRIS SAID: Jiġifieri anke “CEO, NAC” Jo Farrugia...

IS-SINJ. JOSEPHINE FARRUGIA: Il-firma Jo Farrugia hija tiegħi.

ONOR. CHRIS SAID: Il-firma  hija tiegħek, imma dak li hemm miktub ħdejn il-firma ma ktibtux inti.

IS-SINJ. JOSEPHINE FARRUGIA: Forsi min kiteb ħass li kellu jikteb dik in-nomenklatura u ma jiktibx aviation consultant.

ONOR. CHRIS SAID: U ma tafx min kitibha? 

IS-SINJ. JOSEPHINE FARRUGIA: Le, ma nafx. 

ONOR. CHRIS SAID: Ma jimpurtax, la ma tafx ma tafx. 

IĊ-CHAIRPERSON: Meta inti tiffirma dokument normalment tkun ivvettjajtu jew addirittura mlejtu int. Jiġifieri dawn ġew b’dokument mimli bid-dettalji kollha, saħansitra b’ismek “Jo Farrugia – CEO, NAC” u qallek biex tiffirmah. Hekk ġara?

IS-SINJ. JOSEPHINE FARRUGIA: Le. 
ONOR. CHRIS SAID: Fit-tieni invoice m’hemm xejn.  Hux hekk? F’dik li għandek quddiemek hemm CEO, NAC?

IS-SINJ. JOSEPHINE FARRUGIA: Li għandi quddiemi hija l-istess waħda li qed tara inti.

ONOR. CHRIS SAID: Imma f’dik hemm il-firma biss.  Hux hekk?

IS-SINJ. JOSEPHINE FARRUGIA: Le, hawn ukoll ismi.

ONOR. CHRIS SAID: Imma m’hemmx CEO, NAC.  Hux hekk?

IS-SINJ. JOSEPHINE FARRUGIA: Iva, hawn. 

ONOR. CHRIS SAID: Skużani għax m’għandix kopja quddiemi, tajtek il-kopja tiegħi. 

IĊ-CHAIRPERSON:  Are you aware jekk “is-supporting documentation to follow” ġietx?

IS-SINJ. JOSEPHINE FARRUGIA: Dik mhijiex xi ħaġa li ktibtha jien.

IĊ-CHAIRPERSON: Sinj. Farrugia, jiġifieri inti ffirmajt din l-authorisation form mingħajr ma qgħadt tidħol f’ħafna dettalji, għax kieku tlabt għad-documentation. Kieku lili xi ħadd jgħidli biex niffirma għal €0.25 miljun, ngħidlu “bil-mod, ġibuli l-karti ħalli nara għalxiex se niffirma”. Mhux hekk? Imma inti ma deherlekx li għandek tagħmel dan.

IS-SINJ. JOSEPHINE FARRUGIA: Ovvjament ma’ min kont qiegħda nitkellem naf li huwa ta’ ċertu kalibru.

IĊ-CHAIRPERSON: Jiġifieri afdajtu. Qed tgħid li ma tlabtx għad-dokumentazzjoni għax afdajt lis-CEO. Qed nifhem sew?

ONOR. CHRIS SAID: Allura meta ngħidulek li bil-firma tiegħek ħarġu €350,000 f’pagamenti, x’inhi l-pożizzjoni tiegħek? Ma kontx taf li b’din il-firma se joħorġu dawn il-pagamenti? 

IS-SINJ. JOSEPHINE FARRUGIA: Żgur li s-CEO tal-MTA kien jaf li ħerġin dawn l-affarijiet. 

ONOR. CHRIS SAID: Allura għaliex ma ffirmax hu?

IS-SINJ. JOSEPHINE FARRUGIA: Ma ffirmax hu għar-raġuni li qed ngħidlek; kellu bżonn ikun hemm iktar tranches ta’ baġit.  Kien nofs is-sena u talab għas-sapport tal-Ministeru.

ONOR. GLENN BEDINGFIELD: It-tranches tal-baġit għall-MTA kif jintalbu? Inti kellek każijiet oħrajn fejn tlabt tranches, jew kellek dan il-każ biss? Jiġifieri din hija s-sistema normali li kienet tintuża?

IS-SINJ. JOSEPHINE FARRUGIA: Meta jkun hemm nuqqas ta’ flus f’entità, wieħed irid jerġa’ jirrikorri għand il-Finanzi biex jingħata iktar flus.

ONOR. CLAYTON BARTOLO: U għand il-Finanzi ma tmurx l-entità dirett, imma tgħaddi through l-ministeru...

IS-SINJ. JOSEPHINE FARRUGIA: Trid tgħaddi mill-ministeru.

ONOR. GLENN BEDINGFIELD: Jiġifieri dik l-authorisation form kienet talba lill-Ministeru għall-Finanzi biex...

IĊ-CHAIRPERSON: I’m sorry but this is not that!

ONOR. GLENN BEDINGFIELD:  Jien qed nistaqsiha l-proċedura li tintuża!

IĊ-CHAIRPERSON:  Imma ma nistgħux noqogħdu ninsulentaw l-intelliġenza...

ONOR. GLENN BEDINGFIELD: Jien naħseb li int u l-kollegi tiegħek mhux l-intelliġenza qed tinsultaw imma... 

IĊ-CHAIRPERSON: Onor. Bedingfield, l-authorisation form qiegħda f’idejk u tista’ taraha. Jien ma nistax nara qattus u ngħidlu ġiraffa!  (Interruzzjonijiet)

ONOR. CHRIS SAID: ....u jgħid li din hija awtorizzazzjoni tal-Finanzi!

ONOR. GLENN BEDINGFIELD:  Qed nistaqsi lix-xhud mhux jekk hijiex awtorizzazzjoni tal-Finanzi, imma jekk it-talba biex il-Finanzi jkunu jistgħu jgħaddu dak l-ammont ta’ flus għal dik l-invoice partikolari ssirx b’dak il-mod.  Dak li qed nistaqsi jien. 

IĊ-CHAIRPERSON: Bir-rispett kollu, Onor. Bedingfield, ma nistgħux nitrattaw... Inti għandek invoice...

ONOR. GLENN BEDINGFIELD: Jiġifieri qed iżżommni milli nitkellem?

IĊ-CHAIRPERSON: Le, m’iniex qed inżommok! Mur żommok lilek!

ONOR. ALEX MUSCAT: Dan x’kumment hu?

IĊ-CHAIRPERSON: Qed ngħidha tongue in cheek! Għandek invoice u għandek payment authorisation form li tirriferi speċifikament għall-invoice.  Imma ma tistax tiġi hawnhekk, ikolli xi ħaġa u tgħidli li hija xi ħaġ’oħra! Bħala fatt mhuwiex hekk. Din hija authorisation form b’riferenza speċifika għall-invoice ta’ VistaJet. Issa jekk tiġi tgħidli li qattus huwa kelb, allura... 

ONOR. ALEX MUSCAT: Sur President, jekk inti dħalt hawnhekk b’deċiżjoni meħuda mod, imma...

IĊ-CHAIRPERSON: Imma l-fatt ma nistgħux niċħduh. Ma nistgħux niġu niddiskutu hawnhekk u ngħidu li din hija xi ħaġa li mhijiex!

ONOR. ALEX MUSCAT: Hemm ħafna animożità...

ONOR. GLENN BEDINGFIELD: Dak id-dokument li ffirmat is-sinjura...

ONOR. ALEX MUSCAT: Agħtuna l-opportunità li aħna wkoll.... 

IĊ-CHAIRPERSON: Però rridu nirrispettaw il-fatt. Li “dan” huwa iswed mhijiex kwestjoni ta’ opinjoni imma huwa fatt. 

ONOR. GLENN BEDINGFIELD: Iva, u huwa fatt li s-sinjura ffirmat authorization form. Dik l-authorisation intbagħtet lill-Finanzi biex huma jagħtu dak l-ammont partikolari ta’ flus lill-MTA? Jien qed nistaqsi in kwantu ta’ proċedura li tintuża. Tista’ tispjega lil dan il-Kumitat il-proċedura?

IS-SINJ. JOSEPHINE FARRUGIA: Kienet ta’ sapport għall-MTA biex tkun tista’ ġġib dawk il-flus mingħand il-Finanzi. 

ONOR. KRISTY DEBONO: Minn dak li qed insegwi something is not adding up. Sinjura, qed nifhem li fil-bidu Paul Bugeja talbek for a professional advice dwar VistaJet. S’hemmhekk jagħmel ħafna sens. Imbagħad l-MTA ħadet id-deċiżjoni li jipproċedu b’dan l-agreement mingħajr ma lilek infurmawk b’xejn, għax qalu inti tajt timbru li VistaJet hija kumpanija affidabbli, serja u li huwa worth it tinvesti fiha. S’hemmhekk qegħdin naqblu, però imbagħad ġara xi ħaġa in between, fejn inti rajt il-kuntratt u kellek tiffirma dawn l-invoices. Normalment invoices ta’ dawn l-ammonti kbar... Jien naf kif jaħdmu l-awtoritajiet u naf li meta jkun hemm involuti ċerti somom kbar, ikun hemm anke bżonn il-clearance mill-permanent secretary.  Hawnhekk qegħdin nitkellmu fuq €1.5 miljun fis-sena għal tliet snin, jiġifieri huwa ammont sostanzjali. Jekk lanqas kien hemm clearance mingħand il-permanent secretary u tpoġġiet f’ħoġrok, jista’ ikun li b’xi mod jew ieħor you were mislead? Meta tara kemm hu l-ammont u l-valur ta’ kemm kien worth it dan il-kuntratt, with hindsight, kont tiffirmahom dawn l-invoices? Kieku talbuk il-parir dwar jekk l-MTA kellhiex tidħol f’agreement li tħallas €1.5 miljun fis-sena għal dan il-kuntratt, with hindsight, inti kont tagħtih?

IS-SINJ. JOSEPHINE FARRUGIA: Il-parir ma jinbidilx minn dak li jiena tajt fil-bidu għax il-valur tal-kumpanija hemmhekk kien u hemmhekk baqa’. 

ONOR. KRISTY DEBONO: Il-parir li qed ngħidlek jien mhuwiex dwar kemm hi serja VistaJet –  dwar dak naħseb li kulħadd jaqbel – imma qed nistaqsik jekk kontx tagħti l-parir li dan il-kuntratt, b’dawn il-kundizzjonijiet, huwa a fair price u li l-MTA għandha tħallas din l-ispiża bħala marketing ma’ VistaJet. Huwa worth it? Kieku kellek tagħmilha llum, terġa’ tagħmel l-istess?

IS-SINJ. JOSEPHINE FARRUGIA: Iva, nagħti l-istess risposta.

ONOR. GLENN BEDINGFIELD: X’ħalliet VistaJet f’Malta?

ONOR. KRISTY DEBONO: Ħalliet value added biżżejjed?

IS-SINJ. JOSEPHINE FARRUGIA: Bħalma ppruvajt infiehem aktar qabel, din il-kumpanija bdiet b’40 ruħ fl-2012 meta ġabet il-liċenzja taħt ir-reġistrazzjoni Maltija, u llum il-ġurnata dawn l-40 ruħ saru 300, li qegħdin iħallu madwar €13 miljun wage bill hawn Malta. L-importazzjoni fil-GPD tagħna bħala persentaġġ, bħala VistaJet hija kważi aktar minn nofs ta’ dak il-valur ta’ kull aircraft li jiġi mpurtat. Pereżempju, sal-bidu ta’ din is-sena ġie mpurtat b’€70 miljun worth of aircrafts. Kieku ma ġarax dan kollu li qed jiġri fid-dinja bħalissa, kieku għadhom għaddejjin madwar 30 ordni oħra li se jiġu...

IĊ-CHAIRPERSON: Sinjura, imma din hija materja li għandha x’taqsam ma’ dan il-kuntratt? M’għandu x’jaqsam xejn.  Hux hekk? Hija għajnuna li ngħatat...

ONOR. GLENN BEDINGFIELD: Imma huwa relatat!

IĊ-CHAIRPERSON: Le, mhux relatat. Mela għax jien investejt f’Malta, allura nieħu €4.5 miljun li ma ħaqqnix?

ONOR. GLENN BEDINGFIELD: Min qallek li ma ħaqqhomx? 

ONOR. ALEX MUSCAT: Dik hija opinjoni tas-Sedja.

IĊ-CHAIRPERSON: Mhux hekk? Kulħadd jagħmel opinjoni.  

ONOR. KRISTY DEBONO: Jiġifieri dan kien l-aqwa investiment li wieħed seta’ jagħmel ma’ VistaJet? Għax li tinvesti f’VistaJet mod, u li tinvesti f’kumpanija, huwa mod ieħor. Jiġifieri inti taħseb li kien għaqli li nvestejna fil-kumpanija permezz ta’ kuntratt ta’ €1.5 miljun fis-sena...? 

IS-SINJ. JOSEPHINE FARRUGIA: Dan huwa investiment fi brand.
ONOR. KRISTY DEBONO: U huwa worth it.

IS-SINJ. JOSEPHINE FARRUGIA: Din hija brand li ttir f’96% tad-dinja, f’1,900 airport madwar id-dinja. Li tkun assoċjat ma’ VistaJet...  Kien hawn kumpaniji u turisti ta’ ċertu kalibru li ġew hawn Malta sempliċement għax ġabithom VistaJet. 

ONOR. CLAYTON BARTOLO: Tista’, jekk jogħġbok, tispjegalna ftit aktar dwar din tal-brand?  Kif jgħina l-fatt li bħala pajjiż ikun assoċjat, pereżempju, ma’ brand u mhux ma’ oħra?  Jew kemm tgħin lill-pajjiż meta tiġbed ċerti brands lejn Malta, li permezz tagħhom ikollok brands oħrajn li jagħmlu l-istess? Tista’ tispjegalna kif taħdem?

IS-SINJ. JOSEPHINE FARRUGIA: Ħalli nagħti eżempju ieħor.  Meta nħareġ bond fuq is-suq Amerikan relatat ma’ VistaJet, għall-bidu l-Amerikani ma riedux li l-kumpanija Maltija actually takes care of this bond, li hija VistaJet through l-kumpanija Maltija. 

ONOR. CLAYTON BARTOLO: Jiġifieri qed nifhem tajjeb li aħna għandna kumpanija bbażata f’Malta li għandha ammont ta’ bonds floated fuq l-istock exchange Amerikana?

IS-SINJ. JOSEPHINE FARRUGIA:  Iva.

ONOR. CLAYTON BARTOLO:  And yet hawnhekk għandna l-Oppożizzjoni li qiegħda tattakka dan it-tip ta’ investiment! 

ONOR. CHRIS SAID: Skont intom, ġibnih aħna l-investiment f’Malta! (Interruzzjonijiet) Aħna qegħdin nattakkaw l-€4.5 miljun li tajtuhom ta’ xejn. 

ONOR. GLENN BEDINGFIELD: Jiġifieri kieku nfaqna €4.5 miljun u ħallejna €80 miljun... Inti avukat u ntellettwali biżżejjed biex tara li jekk tonfoq €4 miljun u tieħu miżerjament €80 miljun lura, mhuwiex investiment ħażin.

IĊ-CHAIRPERSON: Ħalli jispiċċa jagħmel id-domandi l-Onor. Bartolo.

ONOR. CLAYTON BARTOLO: Ħalli nitkellmu fuq is-settur tal-business jets. Il-fatt li tattira brand lejn il-pajjiż huwa good practice ta’ kif tkabbar dan is-settur tal-business jets?
IS-SINJ. JOSEPHINE FARRUGIA: Dażgur!  U mhuwiex biss għas-settur tal-business jets, imma huwa għas-settur inġenerali.

IĊ-CHAIRPERSON: Jiġifieri meta kont qed tagħti l-parir, kellek xi studju li juri dan, fejn tgħid li jirriżulta li fejn marret the equivalent of VistaJet...? Għandek din it-tip ta’ documentation?

IS-SINJ. JOSEPHINE FARRUGIA: Bħalma kont qed ngħid anke fuq din tal-floating, il-floating kien ta’ USD500 miljun.

IĊ-CHAIRPERSON: Sinjura, il-floating m’għandu x’jaqsam xejn ma’ dan il-kuntratt, għax naħseb li sar qabel mhux wara.  

IS-SINJ. JOSEPHINE FARRUGIA:  Inti staqsejtni għal studju u jien qed insemmilek il-fatti.

IĊ-CHAIRPERSON: Però ma tistax torbot dan ma’ dan il-kuntratt. 

ONOR. GLENN BEDINGFIELD: It-track record tal-kumpanija trid torbtu ma’ kuntratt bħal dan.

IĊ-CHAIRPERSON: Le.  Onor. Bedingfield, fil-fehma tagħna xejn ma jiġġustifika – għalkemm inti tista’ tgħid li ma taqbilx – li taqbad €4.5 miljun u nagħtuhomlhom. 

ONOR. GLENN BEDINGFIELD: Għalhekk kellkom dak is-suċċess kollu li kellkom fit-turiżmu mela! Għalhekk aħna ġibna d-doppju u t-tripplu tat-turisti li ġibtu intom għax taħsbu bil-mod kif qed taħseb inti! Ma kontux tinvestu biżżejjed fit-turiżmu. Dik hi d-differenza.

IĊ-CHAIRPERSON: Onor. Bedingfield,  titkellimx fuq it-turiżmu bħalissa għax tkun qed tweġġa’ ħafna nies. 

ONOR. STEFAN ZRINZO AZZOPARDI:  Għax tort tagħna li t-turiżmu jinsab f’din is-sitwazzjoni!

IĊ-CHAIRMAN:  Bħalissa fil-pajjiż hawn kollass fit-turiżmu u meta t-tourist operators tagħna jisimgħu li kien hemm €4.5 miljun li setgħu ntnefqu aħjar – u dan qalitu... 

ONOR. STEFAN ZRINZO AZZOPARDI: Dak inti qed tgħidu. 

IĊ-CHAIRPERSON:  ...l-Association mhux qed ngħidu jien – jibdew iqumu l-mistoqsijiet. (Interruzzjonijiet)  Inti tgħid li ma ġara xejn. 

ONOR. GLENN BEDINGFIELD: Le, m’iniex qed ngħid li ma ġara xejn, imma qed ngħid li l-€4.5 miljun...

IĊ-CHAIRPERSON: L-ebda ċenteżmu ma jiġġustifika li jiġi...

ONOR. STEFAN ZRINZO AZZOPARDI: Sur President, inti għaddejt kumment f’dan il-Kumitat fejn għedt li din il-kumpanija hija falluta. Qed ngħid dan biex infakkrek ftit. Int għaddejt dan il-kumment fuq din il-kumpanija. 

IĊ-CHAIRPERSON: Qiskom l-avukati tal-kumpanija! 

ONOR. STEFAN ZRINZO AZZOPARDI: Le, lanqas xejn.

IĊ-CHAIRPERSON: Jiena l-avukat tal-poplu Malti. 

ONOR. STEFAN ZRINZO AZZOPARDI: Jiena avukat tal-poplu Malti u avukat tal-fatt li jien qiegħed f’din il-kamra biex dan il-Kumitat jagħmel diskussjoni b’mod serju u mhux isir attakk fuq xi ħaġa li inti diġà ppreġudikat fuqha u għedt li hija ħażina. 

IĊ-CHAIRPERSON: Jien qed nipprova niskopri l-verità ta’ kif l-awtoritajiet Maltin issanzjonaw l-għoti ta’ €4.5 miljun. (Interruzzjonijiet) Kien ikun iblah kieku ma ħadhomx, però li hu żgur hu li tajtuhomlu. 

ONOR. GLENN BEDINGFIELD: Anke kif qed isir d-diskors “ħadhomx” “tajtuhomlu”! Mela dawn affarijiet ta’ “tajtuhomlu”? Il-kumpanija kellha track record... 

IĊ-CHAIRPERSON: Dak huwa totalment sekondarju għall-materja li qegħdin niddiskutu llum.

ONOR. GLENN BEDINGFIELD: Mhu sekondarju xejn. Sinj. Farrugia, inti tagħti parir lill-Gvern Malti biex jinvesti f’kumpanija li jkollha track record tajba? Kieku jkollok kumpanija bi track record bħalma hi VistaJet u kumpanija li m’għandhiex track record tali, inti fejn tagħti l-parir lill-Gvern Malti biex jinvesti l-flus biex iġib ir-return on investment? Għaliex minn kliemek ir-return on investment s’issa kien ta’ madwar €80 miljun.

IS-SINJ. JOSEPHINE FARRUGIA: Jekk tieħu biss il-wage bill...

IĊ-CHAIRPERSON: I’m sorry but that’s secondary; it has absolutely nothing to do ma’ dan il-kuntratt li tajtuhom.

ONOR. GLENN BEDINGFIELD: Mela l-kuntratt trid tarah waħdu? Trid tarah f’kuntest. 

IĊ-CHAIRPERSON: Intom għedtu li VistaJet Malta bdiha Gvern Nazzjonalista. Allura jekk se nagħtu...

ONOR. GLENN BEDINGFIELD: Mhux x’għedna aħna, ikkwotajna ġurnal.

IĊ-CHAIRPERSON: Iddeċiedu!  Jiġifieri se mai dawn it-€80 miljun m’għandhom x’jaqsmu xejn... 

ONOR. STEFAN ZRINZO AZZOPARDI: ...il-kumpanija taħt dan il-Gvern saret ħażin u saret falluta!  Iddeċiedu! 

ONOR. GLENN BEDINGFIELD: Is-sinjura kienet se tirrispondi l-mistoqsija tiegħi.  Agħtuha ċans tirrispondi għax jien għandi dritt nagħmel il-mistoqsijiet bħal kull Membru ieħor. 

ONOR. CHRIS SAID: Normalment naħdmu bil-mod li l-ewwel inlestu aħna mill-mistoqsijiet imbagħad tibdew intom, però m’għandix problema, anzi tista’ tagħmel il-mistoqsijiet li trid. 

ONOR. GLENN BEDINGFIELD: Sinj. Farrugia, kont se tirrispondi d-domanda tiegħi.

IS-SINJ. JOSEPHINE FARRUGIA: Kif kont qed ngħid, jekk inti tmur fuq l-iStock Exchange Amerikana biex tifflowtja kumpanija Maltija, ħafna drabi dik il-kumpanija waħedha ma jirnexxilhiex, imma b’VistaJet warajha seħħ dan il-każ, u ċioè li ġew floated €500 miljun through kumpanija Maltija u dak l-investiment għadu għaddej sal-lum. Tant hu hekk li sentejn wara reġa’ kien hemm capital injection fil-kumpanija stess u l-kumpanija nnifisha saret tiswa USD2.65 biljun, mingħajr assets.

ONOR. CHRIS SAID: Sinjura, fuq VistaJet taf ħafna dettalji bin-numri eżatt... 

ONOR. CLAYTON BARTOLO:  Jekk inhu parti minn xogħolha!

ONOR. CHRIS SAID:  Agħtini ftit ċans!  ...u tajtna ħafna dettalji dwar fejn investiet u kemm hu x-share capital, imma mbagħad id-differenza bejn payment authorisation form u talba lill-Finanzi biex iżidu l-flus, ma tafhiex! Għedilna ftit minn fejn jirriżultalek li VistaJet ittir lejn 1,900 ajruport. 

IS-SINJ. JOSEPHINE FARRUGIA: Dak huwa skont it-tracking li jkun hemm...

ONOR. CHRIS SAID: Għedilna minn fejn ġibt din l-informazzjoni.  Għax huwa faċli li tiġi hawnhekk u tgħidilna li VistaJet ittir lejn 1,900 ajruport madwar id-dinja kollha. (Interruzzjonijiet) Qed nistaqsiha. Hi semmietha din iċ-ċifra. 

IĊ-CHAIRPERSON: Sinjura Farrugia, tista’ twieġeb. Il-kuntratt imkien ma jsemmi l-1,900 airport. Jekk m’iniex sejjer żball isemmi 186 pajjiż. Bejn 1,900...(Interruzzjonijiet)

IS-SINJ. JOSEPHINE FARRUGIA: F’kull pajjiż jista’ ikollok iktar minn airport wieħed. 

ONOR. CHRIS SAID: Għedilna minn fejn ġibt l-informazzjoni ta’ 1,900 ajruport.

ONOR. CLAYTON BARTOLO: It’s a simple google seach!

ONOR. CHRIS SAID: Onor. Bartolo, lis-Sinjura Farrugia qed nistaqsi mhux lilek. 

ONOR. CLAYTON BARTOLO:  It’s all available information. 

IS-SINJ. JOSEPHINE FARRUGIA: L-ammont ta’ airports u dawn it-tip ta’ statistiċi ssibhom mid-dokumenti li jkun hemm available online meta kumpanija tiġi floated. It’s an accounting document. 

ONOR. CHRIS SAID: Mela inti qed tgħidilna li ġibtu mill-Google jew... 
IS-SINJ. JOSEPHINE FARRUGIA: Le, jien għedt li it’s an accounting document li joħroġ meta kumpanija tiġi floated fuq l-istock exchange.

ONOR. CHRIS SAID: Jiġifieri ġibthom mill-accounts ta’ VistaJet. Jiġifieri l-accounts ta’ VistaJet rajthom u dħalt fihom fid-dettall għax tajtna ħafna informazzjoni. Il-kuntratt li permezz tiegħu l-Ministeru u l-MTA ħallsu €4.5 miljun qrajtu? 

IS-SINJ. JOSEPHINE FARRUGIA: Wara, ovvjament rajtu biex għamilt din il-firma minħabba r-rikjesti...

ONOR. CHRIS SAID: Ma qrajtux qabel imma qrajtu wara. 

IS-SINJ. JOSEPHINE FARRUGIA:  Iva.

ONOR. CHRIS  SAID:  Sibt żbalji fih? 

IS-SINJ. JOSEPHINE FARRUGIA: F’liema sens?

ONOR. CHRIS SAID: Sibt żbalji fil-kuntratt? 

ONOR. STEFAN ZRINZO AZZOPARDI: Jiddependi xi żbalji huma.

ONOR. ALEX MUSCAT: Xi żbalji? Tal-grammatika...

ONOR. CHRIS SAID: L-ewwel tgħidli iva jew le, imbagħad ngħidilha. Issa niġu għalihom tibżax! Kuntratt ta’ €4.5 miljun.

ONOR. ALEX MUSCAT: Pereżempju, żbalji ta’ Ingliż miktub ħażin?

ONOR. CHRIS SAID: Le, żbalji fil-kuntratt.

IS-SINJ. JOSEPHINE FARRUGIA: Jien m’iniex signatory ta’ dak il-kuntratt u allura mhuwiex fil-kompitu tiegħi li... 

ONOR. CHRIS SAID: Sinjura, inti għedtilna li l-kuntratt rajtu u fl-appendix tiegħu kien hemm imsemmi l-ammont ta’ €250 per click. Dwar dik kont żbaljata.  Hux hekk? 

IS-SINJ. JOSEPHINE FARRUGIA:  Dik irtirajtha.

ONOR. CHRIS SAID:  F’artiklu 2.4.2 tal-kuntratt issir riferenza darbtejn għal artiklu 2.5.1 meta fil-kuntratt lanqas biss jeżisti artiklu 2.5.1.  Dan kuntratt ta’ €4.5 miljun!

IS-SINJ. JOSEPHINE FARRUGIA: Jien ma ffirmajtx il-kuntratt. 

ONOR. CHRIS SAID: Imma qrajtu. Allura dan l-iżball sfuġġilek?

IS-SINJ. JOSEPHINE FARRUGIA: Ma jfissirx li sfuġġieli, imma mhuwiex il-kompitu tiegħi... 

ONOR. CHRIS SAID: Imma meta kont qed taqra l-kuntratt biex tara jekk l-invoice hijiex skont il-kuntratt, din rajtha? 

IĊ-CHAIRPERSON:  Fil-kuntratt hemm riferenzi għal artikli sostanzjali li ma jeżistux fil-kuntratt. 

ONOR. CHRIS SAID: Fl-aħħar paragrafu tat-tieni paġna, paragrafu 2.4.2, jgħid hekk:

“Should this be the case, VistaJet will advice MMC of changes, affecting the minimum figures mentioned in article 2.5.1 at least 15 days in advance from such a change. The non-compliance to article 2.5.1 shall be automatically considered as a breach of contract by VistaJet and both parties...”.

Mela jidher li hemmhekk kellu jkun hemm minimum figures, li ma nafux x’inhuma għax artiklu 2.5.1 ma jeżistix.  Hux hekk?

IS-SINJ. JOSEPHINE FARRUGIA:  Hawnhekk m’iniex narah. 

ONOR. CHRIS SAID: Jiġifieri int qatt ma ġbidt l-attenzjoni li hemm żball fil-kuntratt? Tinsiex li int awtorizzajt pagamenti ta’ €350,000 fuq dan il-kuntratt. 

IS-SINJ. JOSEPHINE FARRUGIA: Jien m’iniex is-signatory ta’ dan il-kuntratt. Min huwa s-signatory jista’ jiġbed hu l-attenzjoni għal dawk l-iżbalji. 

ONOR. CHRIS SAID: Imma int awtorizzajt il-pagamenti u kont parti...

IS-SINJ. JOSEPHINE FARRUGIA: Iva, imma jien għedt li dik il-firma kienet hemmhekk bħala sapport għall-MTA biex tkun tista’ ġġib dawk il-finanzi. 

ONOR. CHRIS SAID: Fit-tielet paġna hemm ukoll li “The marketing fee shall be paid in accordance with Article 5.”.  Issa din bilfors rajtha meta mort biex tiċċekkja kif se titħallas il-marketing fee.  Mhux hekk?

IS-SINJ. JOSEPHINE FARRUGIA: Liema biċċa?

ONOR. CHRIS SAID: F’Artiklu 3.2 li hemm f’paġna 3 qed jingħad li “The marketing fee shall be paid in accordance with Article 5.”. Din bla dubju li rajtha biex stajt toħroġ kemm hi l-marketing fee.  Mhux hekk?

IS-SINJ. JOSEPHINE FARRUGIA: Iva.

ONOR. CHRIS SAID: Issa jekk tħares lejn Article 5 tara li mkien ma jsemmi l-marketing fee. Nerġa’ nsostni li dan huwa kuntratt ta’ €4.5 miljun mhux ta’ €100. Allura meta mort biex tara kemm hi l-marketing fee u ma sibthiex f’Article 5 għax ma tissemmiex, inti mbagħad minn fejn ħriġtha l-marketing fee? Ma mortx fuq min iffirma l-kuntratt  u għedtlu li fih l-iżbalji?

IS-SINJ. JOSEPHINE FARRUGIA: Jiena li staqsejt kien jekk dawn l-affarijiet kenux skont il-kuntratt.

IĊ-CHAIRPERSON: Lil min staqsejt?

IS-SINJ. JOSEPHINE FARRUGIA: Lil Paul Bugeja. 

IĊ-CHAIRPERSON: Jiġifieri inti qed tgħid – forsi naslu – li ffirmajt għax qgħadt fuq dak li qallek Paul Bugeja, u jekk hemm xi ħadd li għandu jwieġeb għal dan il-ftehim jew għal dawn il-pagamenti, dan huwa Paul Bugeja. Hux hekk?

IS-SINJ. JOSEPHINE FARRUGIA: Bħala s-CEO tal-MTA. 

IĊ-CHAIRPERSON: U allura għalfejn iffirmajt l-ewwel żewġ invoices int, imbagħad Paul Bugeja ħassu komdu li jiffirma ta’ wara hu? Is-Sur Bryan Azzopardi qalilna li l-firma li hemm fuq it-tielet invoice hija ta’ Paul Bugeja.  Allura x’ġara mbagħad? 

IS-SINJ. JOSEPHINE FARRUGIA: Għaliex ovvjament kellhom l-allotment tal-flus u ma kienx hemm bżonn li jiena nidħol bħala sapport min-naħa tal-ministeru. 

IĊ-CHAIRPERSON: U daħal għaliha Paul Bugeja. 

IS-SINJ. JOSEPHINE FARRUGIA: Bħala CEO tal-MTA. 

ONOR. CHRIS SAID: Nixtieq nagħmel l-aħħar żewġ mistoqsijiet min-naħa tiegħi. Jiġifieri fuq dawn il-payment authorisation forms, minkejja li kien hemm “As per attached - supporting documentation to follow”, inti supporting documentation ma rajt qatt u qatt ma tlabt biex tarahom.

IS-SINJ. JOSEPHINE FARRUGIA: Le, għax kif qed ngħidlek kienet bħala support biex jinġiebu dawk il-flus.

ONOR. CHRIS SAID: Wara l-2018 meta spiċċa l-kuntratt – dan kien kuntratt għal tliet snin –reġa’ ġġedded?

IS-SINJ. JOSEPHINE FARRUGIA: Ma nafx ngħidlek.

ONOR. CHRIS SAID: Inti għadek taħdem fil-Ministeru għat-Turiżmu? 

IS-SINJ. JOSEPHINE FARRUGIA: Le.

ONOR. CHRIS SAID: Meta spiċċajt?

IS-SINJ. JOSEPHINE FARRUGIA: Spiċċajt fl-2017. 

ONOR. CHRIS SAID: Jiġifieri x’ġara wara ma tafx. Min-naħa tiegħi daqshekk. 

IĊ-CHAIRPERSON: L-Onor. Alex Muscat.

ONOR. ALEX MUSCAT: Sinj. Farrugia, milli għedtilna hawnhekk qed nifhem li l-expertise tiegħek, iktar milli avjazzjoni ġenerali – u jekk jien żbaljat ikkoreġini – hija iktar avjazzjoni mmirata lejn klijent li huwa high net worth.  Hekk hu? 

IS-SINJ. JOSEPHINE FARRUGIA: Fost affarijiet oħra, iva. 

ONOR. ALEX MUSCAT: Fl-opinjoni tiegħek pajjiżna x’jiggwadanja meta jagħmel dawn it-tip ta’ marketing contracts ma’ kumpaniji tal-livell ta’ VistaJet? What do we stand to gain minn dawn it-tip ta’ kuntratti? 

IS-SINJ. JOSEPHINE FARRUGIA: Meta wieħed ikun qiegħed jassoċja ruħu ma’ kumpaniji ta’ din il-portata jkun qed joħloq isem ieħor, plus point, fil-brand u fl-image tiegħu bħala pajjiż, bħala ċentru tal-avjazzjoni, katalista wkoll fis-settur tal-business aviation, kif ukoll bħala ċentru finanzjarju. Ma’ dawn il-kumpaniji jduru wkoll aspetti oħrajn fl-ekonomija li huma ripple effect talli kumpaniji bħal dawn ikunu fil-pajjiż. U VistaJet, kif inhi l-portata u l-extent tagħha f’dan is-suq, tagħti dik l-“iva” li wieħed li jkun fl-istess suq bħal VistaJet jiddeċiedi li jiġi Malta u jinvesti hawnhekk. Fil-fatt komplejna naraw li s-settur tal-avjazzjoni baqa’ jirreġistra year on year growth hawn Malta.

ONOR. ALEX MUSCAT: VistaJet, bħala operatur, bħala kumpanija, f’liema settur taħdem? Fil-jets biss?

IS-SINJ. JOSEPHINE FARRUGIA: Iva.

ONOR. ALEX MUSCAT: U min huma t-tip ta’ klijentela ta’ din il-kumpanija?

IS-SINJ. JOSEPHINE FARRUGIA: It-tip ta’ klijentela huma ultra high net worth individuals, gvernijiet u kumpaniji kbar li jiddeċiedu li jużaw is-servizzi ta’ jet għax ovvjament jaqblilhom iktar finanzjarjament milli joqogħdu jixtru tickets individwali. 

ONOR. ALEX MUSCAT: Qabel ġiet VistaJet, dan it-tip ta’ turiżmu kien catered for, jew serviced, f’pajjiżna?

IS-SINJ. JOSEPHINE FARRUGIA: Le, ma kienx daqshekk.

ONOR. ALEX MUSCAT: Għaliex ma konniex naħdmu fuq dan is-settur? 

IS-SINJ. JOSEPHINE FARRUGIA: Għax naħseb li qabel kien hemm iktar spinta fuq il-kwantità milli fuq il-kwalità u għalhekk imbagħad beda jseħħ ukoll ċertu xogħol f’diversi amministrazzjonijiet biex kumpaniji bħal dawn jiġu Malta.

ONOR. ALEX MUSCAT: Hawnhekk qegħdin nitkellmu dwar kuntratt ta’ €1.5 miljun fis-sena għal tliet snin ma’ VistaJet. Fl-opinjoni tiegħek, dawn it-tip ta’ kuntratti b’dak il-valur jagħmlu sens? €1.5 miljun huma ħafna jew ftit għal dak li qegħdin nieħdu minnu at the end of the day?

IS-SINJ. JOSEPHINE FARRUGIA: Le, għax fl-aħħar mill-aħħar, dak li wieħed jieħu minn kuntratti bħal dawn dejjem se jidher fl-ekonomija Maltija u anke fil-brand li diġà semmejna ħafna drabi llum. Il-Gvern għalhekk jiddeċiedi li jinvesti f’dawn it-tip ta’ servizzi għax it-tip ta’ marketing media li jaqbdu l-movimenti ta’ kumpaniji bħal dawn, jiġifieri ċ-channels barra minn Malta, magazines, links u websites, kollha jagħtu ripple and multiplying effect qawwi li ma nilħquhx ma’ kumpaniji oħrajn. Fil-fatt VistaJet kienet iddikjarata bħala dak li jissejjaħ “Unicorn”, which is a very lucrative startup company. 

IĊ-CHAIRPERSON: But this has nothing to do with this contract.  Hux hekk?

IS-SINJ. JOSEPHINE FARRUGIA: Jien qed nirrispondi għad-domandi.

ONOR. ALEX MUSCAT: Ippermettili, Sur President, qed nistaqsi jien.

ONOR. GLENN BEDINGFIELD: Għax il-kuntratt trid tarah f’kuntest.

ONOR. ALEX MUSCAT: Inti semmejt li VistaJet qed tħalli ripple effect ekonomiku b’mod dirett minħabba li, jekk fhimt sew, il-wage bill tagħha joħroġ minn Malta. Qed nifhem sew?

IS-SINJ. JOSEPHINE FARRUGIA: Eżatt. €13-il miljun fis-sena. 

ONOR. ALEX MUSCAT: Nafu x’inhu l-impatt ta’ dan is-settur b’mod indirett? Jiġifieri nġabret,  jew qed tinġabar, informazzjoni dwar x’qegħdin nieħdu minn dan is-settur tat-turiżmu partikolari, anke bis-saħħa ta’ dan it-tip ta’ kuntratt?

IS-SINJ. JOSEPHINE FARRUGIA: Ovvjament dawn huma affarijiet suġġettivi, bħalma huma ħafna affarijiet oħrajn, però li nista’ ngħid hu li l-klijenti li jiġu Malta fuq dawn il-business jets mhumiex se jonfqu biss fuq affarijiet li huma low cost... 

IĊ-CHAIRPERSON: Tikkwantifika kemm ġew Malta turisti permezz ta’ dawn il-jets matul dawn it-tliet snin? Tista’ tgħidli li dawn il-jets f’dawn it-tliet snin, għal €4.5 miljun, ġabu s-sultan ta’ nafx fejn u nefaq “daqstant”, jew inkella ġabu 10,000 jew 20,000 turist?  Il-verità hi li filwaqt li huwa fatt li din il-kumpanija ttir għal diversi airports, jekk irridu nkunu onesti ma’ min qed jismagħna, irridu ngħidu li jekk nistaqsik kemm ġew turisti permezz ta’ dawn il-jets tgħidli li huma ftit ħafna. Tista’ tgħidilna, pereżempju, li mill-2016 ġew ma nafx kemm-il jet minn ma nafx fejn u ġabulna għaxra, 100, 1,000, 2,000, wieħed, jew addirittura xejn?  Għidilna bejn wieħed u ieħor kemm ġew.

IS-SINJ. JOSEPHINE FARRUGIA: Li nista’ ngħid hu li minn mindu twaqqfet il-kumpanija kien hemm 400,000 ruħ li wżaw dawn il-jets. 

ONOR. CHRIS SAID: Imma mhux kollha ġew Malta!  Kemm minnhom ġew Malta?

IS-SINJ. JOSEPHINE FARRUGIA: Imma l-maġġoranza tagħhom raw dan it-tip ta’ marketing material. 

IĊ-CHAIRPERSON: Le, il-maġġoranza xejn; rawhom 70 ruħ u 140 ruħ.

ONOR. CHRIS SAID: “Maġġoranza”, xi tfisser għalik?

IS-SINJ. JOSEPHINE FARRUGIA: Maġġoranza hija ammont ta’ nies li jużaw dawn il-jets.

ONOR. CHRIS SAID: Il-maġġoranza tfisser li jekk kien hemm 400,000 ruħ li wżaw il-jet, iżjed minn 200,000 raw dan il-materjal.  Hux hekk qegħdin ngħidu?  Sinjura Farrugia, infakkrek li qed tixhed bil-ġurament. 

IĊ-CHAIRPERSON: Minn fejn jirriżulta dan?

ONOR. CHRIS SAID: Diġà għedt ħafna affarijiet... Aħna għandna dokumenti li juru li 10% biss minn dawk l-400,000 ruħ raw il-materjal.  U dan x’qed tgħid VistaJet għax s’issa ħadd għadu ma qalilna li kkjarifikahom. Issa inti qed tgħidilna li rawhom aktar minn 200,000. Minn fejn ġibtha din il-figura? 

ONOR. ALEX MUSCAT:  Minn fejn rajtha din il-figura?

ONOR. CHRIS SAID:  Rajtha fid-dokumenti li tawna. Għandek 9% u 12% li daħlu u raw il-views ta’ dan il-materjal.

ONOR. GLENN BEDINGFIELD: Il-viżibilità ta’ Malta fuq l-iPad biss kienet?

IS-SINJ. JOSEPHINE FARRUGIA: Le, mhux fuq l-iPad biss. Jekk VistaJet qed tissemma f’postijiet...

ONOR. CHRIS SAID: Sinjura m’intix tifhimna. Tibdilx id-diskors. (Interruzzjonijiet) Agħtuni ċans! 

IĊ-CHAIRPERSON: Ħalli nagħmel punt jien. Sinjura, altru tirreklama lil Malta bħala ċentru finanzjarju u ċentru tal-avjazzjoni, u altru tirreklama lil Malta bħala ċentru tat-turiżmu. Dak mhuwiex mertu ta’ din il-kwestjoni. 

Kompli Onor. Said.

ONOR. CHRIS SAID: Sinjura, inti għedtilna li 400,000 ruħ użaw dawn il-jets. Naqblu? Iva jew le.

IS-SINJ. JOSEPHINE FARRUGIA: Iva. 

ONOR. CHRIS SAID: Jiġifieri 400,000 ruħ taru fuq dawn il-jets, imma ma tafx kemm minnhom ġew Malta, jekk hux 400, 4,000 jew 400,000. U skont inti dawn itiru lejn 90% tal-pajjiżi tad-dinja.  Hux hekk?

IS-SINJ. JOSEPHINE FARRUGIA: Hekk hu. 

ONOR. CHRIS SAID: Taf kemm ġew Malta permezz ta’ VistaJet? 

IS-SINJ. JOSEPHINE FARRUGIA:  Le, ma nafx.

ONOR. CHRIS SAID:  Issa inti għedtilna li l-maġġoranza ta’ dawn l-400,000 raw il-materjal fuq Malta. Jien nifhem – u staqsejtek u inti għedtli iva – li l-maġġoranza tfisser iktar minn nofs.

IS-SINJ. JOSEPHINE FARRUGIA: Għax ma jarawhomx biss fuq l-iPad imma anke fuq media oħra fejn VistaJet tagħmel il-promotions. 

ONOR. CHRIS SAID: VistaJet fuq l-ajruplani għandha l-iPads, u inti għedtilna li 400,000 ruħ li jużaw VistaJet raw il-materjal ta’ Malta, ovvjament fuq il-flight.

IS-SINJ. JOSEPHINE FARRUGIA: Mhux bilfors fuq il-flight. 

ONOR. CHRIS SAID: Minn fejn jirriżultalek li 200,000 ruħ, jew il-maġġoranza, raw il-materjal fuq Malta?

IS-SINJ. JOSEPHINE FARRUGIA: Bħalma bdejna nsemmu l-ewwel...

ONOR. CHRIS SAID: Le, issa għedli minn fejn jirriżultalek. Id-dokumenti li ppreżentat VistaJet stess igiddbuk. Issa għidilna minn fejn jirriżultalek dan.

ONOR. ALEX MUSCAT: Allura bl-argument tiegħek imisshom iċċarġjawna iktar! 

ONOR. CHRIS SAID: Huma stess qegħdin jgħidu li rawh 9%.

ONOR. ALEX MUSCAT: Imma jekk qed nifhmek sew, inti qed tgħid li kien imissna ħallasna iktar flus għaliex ir-reach kienet saħansitra ikbar. Qed nifhmek sew? Jiġifieri kważi qaxxarnihom ħajjin!

ONOR. CHRIS SAID: Mhux hekk! Komplu ddefendu l-indifensibbli! Sinjura, għidli minn fejn irriżultalek li aktar minn 200,000 persuna mill-400,000 persuna li taru ma’ VistaJet madwar id-dinja kollha raw il-materjal fuq Malta, għax VistaJet, fid-dokumenti li ppreżentat, qed tgħid li rawh 9%. Nerġa’ inwissik li qed tixhed bil-ġurament.

IS-SINJ. JOSEPHINE FARRUGIA: Mhumiex affarijiet li jaraw biss fuq iPad.

ONOR. CHRIS SAID: Mela għidilna minn fejn tirriżultalek li l-maġġoranza rawh. 

IS-SINJ. JOSEPHINE FARRUGIA: Għax din hija xi ħaġa suġġettiva.

ONOR. CHRIS SAID: Imma inti tajt ċifra, issa għidilna minn fejn tirriżultalek. La tajtha, minn x’imkien tirriżultalek inkella għidilna li ħasibha moħħok u qbadt u tfajtha. 

ONOR. CLAYTON BARTOLO: Imma  ta tatx ċifra.

ONOR. CHRIS SAID: Iva, qalet li rawh il-maġġoranza ta’ 400,000, li jfisser iktar minn 200,000. Staqsejtha u qaltli li iva hekk ifisser. Imbagħad għamiltilha l-follow-up question, u ċioè biex tgħidli minn fejn jirriżultalha li aktar minn 200,000 persuna raw il-materjal fuq Malta. Nerġa’ ngħidlek li VistaJet stess qed tgħid li rawh 9% fl-2016 u 12% fl-2017.  U again, il-passiġġieri  carried fl-2017 ma kenux 400,000 imma 50,000.

IS-SINJ. JOSEPHINE FARRUGIA: Jien għedt 400,000 minn mindu bdiet il-kumpanija. 

ONOR. CHRIS SAID: Mela iżjed u iżjed għax allura jiġi... Issa għidilna minn fejn irriżultalek li l-maġġoranza, jiġifieri aktar minn 200,000 ruħ tal-400,000 ruħ li taru ma’ VistaJet, raw il-materjal fuq Malta. Għax aħna ta’ dak ħallasna, biex jaraw il-materjal fuq Malta u ta’ kull click konna qegħdin inħallsu €250. Għidli minn fejn jirriżultalek.  Jekk għedt hekk għax hekk ħaseb moħħok allura għidilna li ma rriżultalek minn imkien imma huwa dak xi ħsibt int. 

IS-SINJ. JOSEPHINE FARRUGIA: Bħalma għedt, dak huwa suġġettiv u dik hija l-opinjoni li nagħti jien. 

ONOR. CHRIS SAID: Jiġifieri dik hija l-opinjoni tiegħek li aktar minn nofshom rawh, mhux għax rajtha x’imkien f’xi dokument.  (Interruzzjonijiet) L-informazzjoni qiegħda quddiemna!  L-iPads għandhom... 

ONOR. GLENN BEDINGFIELD: Apparti l-iPad clicks fuq l-aircrafts, hemm affarijiet oħrajn?

IS-SINJ. JOSEPHINE FARRUGIA: Kien hemm artikli u intervisti...

ONOR. ALEX MUSCAT: Qed nifhem sew li jekk aħna ħallasna €1.5 miljun fis-sena, dan il-materjal promozzjonali kien aċċessibbli bħala possibilità għas-suq kollu li tolqot VistaJet? 

IS-SINJ. JOSEPHINE FARRUGIA: Dażgur.  (Interruzzjonijiet)

ONOR. ALEX  MUSCAT: Il-mistoqsija tiegħi hija din. Meta aħna qegħdin nidħlu f’dawn it-tip ta’ agreements ma’ airline bħal din li topera f’dan is-settur partikolari, il-materjal promozzjonali marbut ma’ pajjiżna jkun ristrett għal per eżempju 10% tas-suq tagħhom jew potenzjalment għas-suq kollu? 

IĊ-CHAIRPERSON: Le, ikun fl-iPad fuq l-ajruplan.

ONOR. ALEX MUSCAT: Sur President, nixtieqha tirrispondini s-sinjura.

IĊ-CHAIRPERSON: Imma l-ewwel trid tara ftit x’informazzjoni għandna diġà!

IS-SINJ. JOSEPHINE FARRUGIA: Hemm ukoll artikli u...

IĊ-CHAIRPERSON: Iva issa niġu għall-artikli. 

ONOR. ALEX MUSCAT: Jiġifieri l-potential reach hija ta’ kull min itir fuq VistaJet. 

ONOR. CHRIS SAID: Ħalli nerġa’ nagħmillek din il-mistoqsija. Il-maġġoranza tal-400,000 rajtha f’xi dokument jew ħsibtha int u wasalt għall-konklużjoni int fl-esperjenza li għandek, biex ma nużax kelma oħra?

IS-SINJ. JOSEPHINE FARRUGIA: Fl-esperjenza li għandi.

ONOR. CHRIS SAID: Jiġifieri wasalt għaliha inti. Jekk ngħidlek li VistaJet qalulna li fl-2016 rawh 4,000 ruħ u fl-2017 6,000 ruħ, jiġifieri 10,000 ruħ b’kollox f’sentejn mit-tliet snin tal-kuntratt, imbagħad...

ONOR. GLENN  BEDINGFIELD: Dawk out of 400,000?

ONOR. CHRIS SAID: Le, mhux veru ġarrew 400,000. Dan il-materjal rawh 4,000 minn 46,000, u 6,000 minn 52,000. Dawn iċ-ċifri li taw huma stess. Jiġifieri f’dawn is-sentejn rawh 10,000 passiġġier. Allura aħna għandna noqogħdu fuq dak li qalet VistaJet jew  fuq dak li qed jaħseb moħħok?

IS-SINJ. JOSEPHINE FARRUGIA: Dawk huma fuq dan ir-rapport li qed isemmili int.

ONOR. CHRIS SAID: L-artikli li semmejt inti rajthom?

IS-SINJ. JOSEPHINE FARRUGIA: L-artikli huma available online.

ONOR. CHRIS SAID: Ma staqsejtekx jekk humiex available. L-artikli li huma available online huma fuq Malta, jew sempliċement f’artiklu twil li hemm fuq VistaJet  hemm sentenza waħda li tgħid li topera minn Malta? 

IS-SINJ. JOSEPHINE FARRUGIA: Li tfisser ħafna. 

ONOR. CHRIS SAID: Kollox sew, għandek kull dritt taħseb hekk. Jiġifieri artikli fuq Malta jfisser li minn artiklu ta’ żewġ paġni jew tlieta biex tiġi promossa VistaJet, ikun hemm sentenza waħda li tgħid li VistaJet topera minn Malta.  Hux hekk? Iva jew le? Inti għedtilna li rajthom l-artikli. 

IS-SINJ. JOSEPHINE FARRUGIA: Rajt ħafna minnhom online. 

ONOR. CHRIS SAID: Hekk qegħdin l-artikli? 

IS-SINJ. JOSEPHINE FARRUGIA: Hemm diversi artikli.

ONOR. CHRIS SAID: Għidilna x’inhuma d-diversi artikli għax aħna għandna kopja tagħhom u ħlief għall-artiklu li hemm fl-iPAD, kollha fihom sentenza waħda, mitlufa f’artiklu sħiħ, li tgħid li VistaJet topera minn Malta. U għalik dak huwa promotion ta’ Malta! 

IS-SINJ. JOSEPHINE FARRUGIA: Jien għedt li bħala VistaJet qed tiġbed ħafna attrazzjoni lejha, jiġifieri awtomatikament min se jaqra dawk l-artikli se jkun jaf li VistaJet qiegħda Malta. 

ONOR. CHRIS SAID: Fl-2016 u l-2017 minn inqas minn 100,000 passiġġier li ġarret VistaJet, kemm minnhom ġew Malta? Dawn il-100,000 passiġġier li taru lejn 1,900 airport – biex noqogħdu fuq dak li għedtilna inti – jekk teħodhom ras għal ras jiġu average ta’ 50 passiġġier lejn kull ajruport. Minn dawn il-ftit inqas minn 100,000 li ġarret VistaJet fuq sentejn kemm ġew Malta? 

IS-SINJ. JOSEPHINE FARRUGIA: M’għandix dik l-informazzjoni available hawnhekk.

ONOR. CHRIS SAID: U qatt ma staqsejt dwar dan? Inti tajt il-parir biex nidħlu għal dan il-kuntratt u ffirmajt anke dokumenti, u qatt ma staqsejt kemm qiegħda ġġib passiġġieri VistaJet lejn Malta!? Fuq VistaJet taf ħafna affarijiet u dħalt f’dettall kbir, kont taħdem fil-Ministeru għat-Turiżmu u kont involuta f’dan il-kuntratt ta’ €4.5 miljun, u qatt ma staqsejt fuq l-ikatar ħaġa importanti, u ċioè kemm ġabet nies lejn Malta f’dawn is-sentejn? Lanqas qatt ġietek il-kurżità li tistaqsi? 

IS-SINJ. JOSEPHINE FARRUGIA: Bħalma diġà għedt, dan il-brand... 

ONOR. CHRIS SAID: Sinjura, mhux fuq il-brand qed nistaqsik. Irrispondini iva jew le, imbagħad spjega. Ġietek il-kurżità li tistaqsi kemm ġarret nies lejn Malta?

IS-SINJ. JOSEPHINE FARRUGIA: Inti qed tistaqsini f’dawn l-aħħar sentejn.

ONOR. CHRIS SAID: Le, mhux fl-aħħar sentejn. 

IS-SINJ. JOSEPHINE FARRUGIA: Inti hekk staqsejtni, f’dawn l-aħħar sentejn.

ONOR. CHRIS SAID: Jekk fhimt hekk fhimtni ħażin, imma ma jimpurtax, ħalli nerġa’ nagħmillek il-mistoqsija. Fl-2016 u fl-2017 fid-dokument li ppreżentat VistaJet stess, hemm li din il-linja tal-ajru ġarret ftit inqas minn 100,000 passiġġier lejn 1,900 airport madwar id-dinja. Iċ-ċifra ta’ 1,900 inti tajthielna sinjura. 

ONOR. CLAYTON BARTOLO:  Qiegħda fuq il-website.

ONOR. CHRIS SAID:  Kemm minn dawn id-90,000 passiġġier fuq sentejn, average ta’ 45,000 fis-sena, ġew Malta? Inti li kont involuta daqshekk f’dan il-kuntratt, jekk ma kontx tafx, qatt ma ġietek il-kurżità li tistaqsi?  

IS-SINJ. JOSEPHINE FARRUGIA: Jiena nqis suċċess ta’ kuntratt...

ONOR. CHRIS SAID: Weġibni jekk staqsejtx jew le!

ONOR. GLENN BEDINGFIELD: Agħtiha ċans twieġeb! Hi qed tipprova tagħtik kuntest u qed tgħidlek...

ONOR. CHRIS SAID: Onor. Bedingfield, qed tidħol biex tipprova tgħatti! Ma tafx u ma staqsietx. 

ONOR. GLENN BEDINGFIELD: Kemm jekk ma staqsietx u anke jekk ma tafx, il-kuntest kollu għalfejn sar dan huwa l-marketing tal-pajjiż li jkollna l-brands... Dawk  huma l-affarijiet li...

ONOR. CHRIS SAID: Issa ħa naraw kemm ġibna minn dan il-marketing. Mhux hekk? Ma ġewx tar-Ryanair b’dan il-marketing!

ONOR. STEFAN ZRINZO AZZOPARDI: Inti ma tridx tara t-turisti biss! Mela l-avjazzjoni ma nqisuhiex? 

ONOR. GLENN BEDINGFIELD: Din il-kumpanija kemm ħalliet flus f’Malta mill-aircraft registration? 

IĊ-CHAIRPERSON: Jekk jogħġobkom. Dwar kemm Malta tagħmel mill-aircraft registration nistgħu nagħmlu laqgħat ta’ dan il-Kumitat meta tridu u x’ħin tridu, però l-mertu tas-suġġett tal-lum...  (Interruzzjonijiet)  Is-sinjura kienet qed twieġeb bil-mod kif jidhrilha hi u ma kellha bżonn ebda intervent ta’ ebda naħa. Qiegħda twieġeb, u tista’ tkompli twieġeb.  Wasalna fl-aħħar għal-lum... 

ONOR. GLENN BEDINGFIELD: Jien għamiltha mistoqsija! L-ammont ta’ €4.5 miljun li nfaqna...

ONOR. CHRIS SAID: Għadha ma weġbitx il-mistoqsija tiegħi; l-ewwel twieġeb il-mistoqsija tiegħi imbagħad agħmel il-mistoqsija tiegħek. 

ONOR. GLENN BEDINGFIELD: Lanqas tajtha ċans!

ONOR. CHRIS SAID: Qbiżtu fuqha intom biex ma tirrispondix!
ONOR. GLENN BEDINGFIELD: Le, Sur President, ma noqgħodx għal dan il-kumment.

ONOR. CHRIS SAID: Toqgħodx! Issa mbilli ma toqgħodx!

ONOR. GLENN BEDINGFIELD: Sur President, jien ma noqgħodx għal din l-asserzjoni li għadu kif għamel l-Onor. Said.  Jiena tkellimt għax kelli d-dritt nitkellem mhux biex inwaqqaf lis-sinjura milli twieġeb id-domandi tal-Onor. Said; j’Alla twieġbu u j’Alla jifhem!

ONOR. CHRIS SAID:  Nifhem tibżax!  Diġà fhmit ħafna affarijiet!

ONOR. GLENN BEDINGFIELD:  Ikkonkludejt.

IĊ-CHAIRPERSON: Ieqfu ftit!  Is-Sinjura diġà wieġbet ħafna mill-mistoqsijiet. Illum għad baqgħalna sal-4:00 p.m. u jekk ma nlestux mis-sinjura llum terġa’ tiġi darb’oħra. 

Onor. Said, baqagħlek mistoqsijiet x’tagħmel?

ONOR. CHRIS SAID: Jien staqsejtha kemm mill-kważi 100,000 passiġġier li ġarret VistaJet fl-2016 u fl-2017 – is-sinjura qaltilna li huma 400,000 però min-numri li tawna VistaJet stess,  dan in-numru ma jidher imkien –…

IS-SINJ. JOSEPHINE FARRUGIA: L-400,000 huwa kemm ġarret passiġġieri l-kumpanija minn mindu twaqqfet. Din l-informazzjoni hija available għal kulħadd online.

ONOR. CHRIS SAID: Kollox sew, però aħna qegħdin nitkellmu fuq kuntratt ta’ tliet snin.  Il-kumpanija kemm ilha li twaqqfet?

IS-SINJ. JOSEPHINE FARRUGIA: Mill-2004.

ONOR. CHRIS SAID: Jiġifieri qegħdin ngħidu li ġarret 400,000 passiġġier fi 17-il sena. Hux hekk?

IS-SINJ. JOSEPHINE FARRUGIA: Hekk hu. 

ONOR. CHRIS SAID: Issa quddiemna għandna ċ-ċifri li tatna l-kumpanija stess – u qegħdin noqogħdu fuqhom u m’aħniex qegħdin nistaqsu jekk humiex veri jew le għalkemm mhuma vverifikati minn ħadd – li qed juru li fl-2016 u fl-2017 ġarret ftit aktar minn 90,000 passiġġier lejn l-1,900 ajruport madwar id-dinja kollha, li minnhom ajruport wieħed biss qiegħed Malta. Taf kemm minn dawk id-90,000 passiġġier ġew Malta?

IS-SINJ. JOSEPHINE FARRUGIA: Le, m’għandix dik l-informazzjoni.

ONOR. CHRIS SAID: U qatt ma staqsejt kemm din il-kumpanija ġarret passiġġieri lejn Malta f’dawk is-sentejn.

IS-SINJ. JOSEPHINE FARRUGIA: Hija xi ħaġa li tista’ tistaqsiha lill-MTA.

ONOR. CHRIS SAID: Imma inti, li kont involuta f’dan il-kuntratt u tajt il-parir, qatt ma staqsejt. 

IS-SINJ. JOSEPHINE FARRUGIA: Ma kontx involuta fl-amministrazzjoni tiegħu.

ONOR. CHRIS SAID: Kollox sew, ma staqsejtx. 

ONOR. GLENN BEDINGFIELD: Sinjura, kont se tirrispondini kemm ħallew flus ir-registrations waħedhom.

IS-SINJ. JOSEPHINE FARRUGIA: Mill-116,000 li hemm bħalissa, 60 qegħdin fuq ir-reġistru Malti. 

ONOR. GLENN BEDINGFIELD: U in terms of money xi jħallu f’Malta dawn? 

IS-SINJ. JOSEPHINE FARRUGIA: In terms of money hemm is-certificate of air worthiness u r-registration, which is quite a hefty amount. Bħala valur, kull aircraft jiswa madwar €60 miljun, jiġifieri tista’ tagħmel persentaġġ ta’ dak u tkun taf.

ONOR. ALEX MUSCAT: Sinjura Farrugia, dan l-eżerċizzju kollu qed isir biex naraw il-value for money ta’ dan il-kuntratt partikolari. Fl-opinjoni tiegħek, il-fatt li l-MTA ħarġet €1.5 miljun fuq tliet snin biex tattira din it-tip ta’ kumpanija b’dak it-tip ta’ investiment, huwa value for money? 

IS-SINJ. JOSEPHINE FARRUGIA: Dan huwa investiment li ġie deċiż li jsir b’mod konġunt għal dak li jħalli għall-pajjiż. 

ONOR. CHRIS SAID: Jiġifieri inti, minkejja li ħafna mill-informazzjoni ma tafhiex, la taf kemm ġew passiġġieri, la taf kemm daħlu clicks, u lanqas taf kemm raw il-materjal, xorta tasal għall-konklużjoni li dak il-kuntratt kien value for money.

IS-SINJ. JOSEPHINE FARRUGIA: Għax kien għall-ġid nazzjonali. 

ONOR. CHRIS SAID: X’tifhem biha beta tgħid “għall-ġid nazzjonali”?

IS-SINJ. JOSEPHINE FARRUGIA: Għax qegħdin nagħtu brand iktar qawwija fis-settur tal-avjazzjoni, fis-settur finanzjarju u f’ultra high net worth individuals li jikkunsidraw lil Malta bħala their next investment destination. 

ONOR. CHRIS SAID: Imma VistaJet kienet diġà rreġistrata Malta qabel dan il-kuntratt.  Hux hekk?

IS-SINJ. JOSEPHINE FARRUGIA: Fl-2012.

ONOR. CHRIS SAID: Jiġifieri ma kellniex bżonn nagħtuha €4.5 miljun biex tiġi Malta.

ONOR. CLAYTON BARTOLO: Naħseb li hi qed tirriferi għall-passiġġieri li għamlu użu…

ONOR. CHRIS SAID: Qed nistaqsiha! Inti ma tafx kemm ġew passiġġieri ma’ VistaJet.  Hux hekk? 

IS-SINJ. JOSEPHINE FARRUGIA: Le, imma bħala isem “VistaJet”, jagħmel ċertu impatt fuq dawk li jkunu qed jaraw jekk jiġux Malta.

ONOR. CHRIS SAID: Imma inti għedtilna li VistaJet kienet ilha Malta mill-2012. 

IS-SINJ. JOSEPHINE FARRUGIA: Iva, imma baqgħet tikber sakemm kienet hawn Malta u l-fatt li baqgħet tikber, baqgħet tatratta iktar attenzjoni lejn Malta.

ONOR. CHRIS SAID: Jiġifieri l-value for money għalik hu li VistaJet baqgħet tikber u li n-nies meta jisimgħu “VistaJet”, mill-Pakistan sal-Arġentina, u mill-Awstralja tan-North Pole, f’moħħhom tiġi mill-ewwel Malta.

IS-SINJ. JOSEPHINE FARRUGIA: Hekk hu. 

IĊ-CHAIRPERSON: Aħna fis-seduti preċedenti konna tlabna ċerta informazzjoni dwar kif ġiet advertised Malta, fuq liema stazzjonijiet tat-televiżjoni eċċ., u fost l-informazzjoni li ngħatatilna biex jipperswaduna kemm għamlu advertising, tawna lista ta’ advertising li sar fuq stazzjonijiet Maltin, fosthom ONE News, iNews u The Malta Independent. Inti taħseb li parti mill-għan ta’ dan il-kuntratt ta’ promotion ta’ Malta kien li tippromwovi lil Malta f’Malta stess?

IS-SINJ. JOSEPHINE FARRUGIA: Ma naħsibx li dawk il-links jaqrawhom f’Malta biss.

IĊ-CHAIRPERSON: Ħalli nfehmek aħjar. Aħna tlabna lill-MTA jgħidulna x’kienu l-promotion opportunities, u tawna dokument li juri li fit-22 ta’ Marzu 2016  kien hemm storja fuq iNews – storja biex nippromwovu lil Malta f’Malta biex jiġu l-Maltin f’Malta – u storja dwar VistaJet fuq TVM… 

ONOR. GLENN BEDINGFIELD:  Imma dawk ma ħallasniex għalihom.

IĊ-CHAIRPERSON: Dawn ħallasna għalihom aħna. 

ONOR. GLENN BEDINGFIELD: Le, ma sarx ħlas għalihom. Sinj. Farrugia, jiġifieri intom ħallastu għall-artikli li dehru fuq dawn l-affarijiet?

ONOR. CLAYTON BARTOLO:  Naħseb li n-NET hekk jaħdem!

IĊ-CHAIRPERSON: Naħseb li m’intomx qed tifhmu x’qed ngħidu.  Aħna tlabna informazzjoni dwar promotion dwar Malta, u l-MTA qaltilna: Mela le! Ħalli ngħidilkom. Kien hemm storja fuq ONE News… 

ONOR. STEFAN ZRINZO AZZOPARDI: Naħseb li dwar dan għandna nistaqsu lill-MTA.

IĊ-CHAIRPERSON: Iva, issa nistaqsuhom ukoll lill-MTA, imma bħalissa hawn is-Sinj. Farrugia.  Jiġifieri, Sinj. Farrugia, storja fuq iNews, storja fuq ONE News, storja fuq The Malta Independent, u storja fuq TVM huma promotion għal Malta?

ONOR. CLAYTON BARTOLO: In-NET ma rrappurtawx li VistaJet ġiet Malta?

IĊ-CHAIRPERSON: In-NET ma jkollux dawn l-istejjer fortunament, għax dan huwa…

ONOR. GLENN BEDINGFIELD: Stejjer fuq il-passaġġi sigrieti ta’ Kastilja jkollu n-NET!

IĊ-CHAIRPERSON: Sinj. Farrugia, inti jidhirlek li storja fuq portal f’Malta taqa’ fil-parametri ta’ promotion ta’ Malta? Din hi l-mistoqsija tiegħi.

IS-SINJ. JOSEPHINE FARRUGIA: Dik tista’ tistaqsiha lill-MTA.

IĊ-CHAIRPERSON: Imma inti, li tifhem – m’għandix dubju li tifhem u għalhekk qed nistaqsik – taħseb li meta nagħmlu a marketing project for Malta, the marketing of Malta in Malta is part of that packet? This is my question. Jiġifieri bħala risposta għad-domanda tagħna qalulna – u m’iniex qed ngħidha jien; fil-fatt jien lanqas ridt nemmen lil għajnejja – li għamlu promotion għal Malta u ndikawlna stejjer fil-ġurnal The Malta Independent, iNews, TVM u ONE News. Inti, li dħalt f’dan id-dettall, ir-reazzjoni tiegħek hija li it must be amazing for Malta, advertising Malta on ONE News, jew tgħid li ma taħsibx li kellhom idaħħluha fil-pakkett? Would you advertise Malta in Malta? This is my question. 

IS-SINJ. JOSEPHINE FARRUGIA: Kulmin hu hawn Malta għandu kull dritt ikun jaf x’hawn Malta. 

IĊ-CHAIRPERSON: OK. If this is good value for money...

IS-SINJ. JOSEPHINE FARRUGIA: Jien għedtlek li dik il-mistoqsija għandek tagħmilha lill-MTA.

IĊ-CHAIRPERSON: Jiena nifhem il-problema li għandek biex tweġibni għax it’s beyond me li tippreżentali lista ta’ stejjer fi news portals bħal...

ONOR. STEFAN ZRINZO AZZOPARDI: Imma bid-dovut rispett, ma ppreżentathomx hi d-dokumenti. Qed tagħmlilha domanda fuq dokumentazzjoni li la rat u lanqas ippreżentat hi. Ma naħsibx li dan huwa fair fil-konfront tax-xhud.

IĊ-CHAIRPERSON: Jien qed nistaqsiha:  Inti, li kont involuta f’dan il-kuntratt, does it make sense to you li fil-package tas-selling of Malta xi ħadd deherlu li kellu jdaħħal dawn l-istejjer fil-portals Maltin?

IS-SINJ. JOSEPHINE FARRUGIA: Trid tara kif kien magħmul.

IĊ-CHAIRPERSON: Jiġifieri marketing Malta in Malta makes sense. Jekk tgħidli hekk ngħidlek li ma naqblux għax skont jien ma tantx jagħmel sens li tirreklama lil Malta f’Malta, però you think it could be a good idea. Yes or no? If yes I’ll take your word for it.

IS-SINJ. JOSEPHINE FARRUGIA: Kif diġà għedt, li min hu Malta jkun jaf x’inhu jseħħ f’Malta stess, huwa tajjeb għax ikun jista’ jgħaddi aktar informazzjoni. 

IĊ-CHAIRPERSON: Jien qed nistaqsi jekk jagħmilx sens ekonomiku, jiġifieri jekk huwiex good value for money that you advertise Malta in Malta.

IS-SINJ. JOSEPHINE FARRUGIA: Dwar dak trid tistaqi lill-MTA.

IĊ-CHAIRPERSON: Għal li jista’ ikun, qabel illum inti rajthom dawk il-clips li ntbagħtulna bl-intervisti? Jien ħadt il-briga narahom u nista’ ngħidlek li f’dawn il-clips kollha Malta ma tissemma mkien, nowhere. What’s your take on this? Jiena nistieden lilek u lill-kollegi Membri, biex kif toħorġu minn hawnhekk tmorru taraw dawn il-clips biex taraw li hu veru. 

IS-SINJ. JOSEPHINE FARRUGIA: Imma jkun jidher l-aircraft bil-bandiera Maltija.

IĊ-CHAIRPERSON: Le, ma jidher xejn. Dawn ikunu paid adverts – għax jien ma twelidx ilbieraħ – bi promotion tal-kumpanija. Fl-intervista li saret fuq CNBC – probabbilment ikunu xtraw l-air time; good luck to them jien ma jinteressanix x’jagħmlu huma – imkien ma tissemma Malta u lanqas tissemma fil-clips l-oħrajn. Are you aware of this? You can tell me no.

IS-SINJ. JOSEPHINE FARRUGIA: Ma nistax nikkonfermalek hawnhekk għax irrid nerġa’ nismagħhom. 

IĊ-CHAIRPERSON: Jiġifieri you are not aware.

IS-SINJ. JOSEPHINE FARRUGIA: Li nista’ ngħidlek hu li jekk il-kumpanija tidher f’dawn il-clips, f’dawk il-clips se jidhru aircrafts li fuqhom ikollhom 9H li awtomatikament huwa il biglietto di visita għal Malta.

ONOR. CHRIS SAID: Jiġifieri persuna fl-Amerka li tara 9H awtomatikament taħseb f’Malta! Lanqas jien ma naf li 9H tfisser Malta!

IĊ-CHAIRPERSON: U jiġu t-turisti Malta għax jaraw 9H!

IS-SINJ. JOSEPHINE FARRUGIA: Skont x’tip ta’ turist trid. 

ONOR. CHRIS SAID: U ejja! Qed tgħaddina biż-żmien!

IĊ-CHAIRPERSON: Sinjura nirringrazzjak. Għal-lum daqshekk. F’każ li jkollok bżonn terġa’ tissejjaħ biex tixhed tiġi nfurmata.

Nirringrazzja lil kull min kien preżenti għal din il-laqgħa tal-lum. Il-laqgħa hija aġġornata għal ġurnata li tiġi komunikata iktar ‘il quddiem. 

Fl-4:04 p.m. il-Kumitat aġġorna.


